
МАНГУ ЛАҲЗА

БУГУННИНГ ГАПИ

Шубҳасиз, мамлакатимизнинг бой маданий мероси, Самарқанд, Бу-
хоро, Хива, Шаҳрисабз, Термиз шаҳарларидаги ноёб тарихий обидалар 
дунё аҳлини доимо ўзига ром этиб келади. Сўнгги йилларда давлати-
миз томонидан туризм инфратузилмасини ривожлантириш, хусусан, 
транспорт тармоқлари, меҳмонхона хизматлари ва сайёҳлик объектла-
ри фаолиятини такомиллаштиришга катта аҳамият қаратилиб, салмоқ-
ли инвестиция киритилмоқда. Бунинг натижасида сезиларли ютуқларга 
эришилмоқда. Шу билан бирга, Ўзбекистонда бу борада халқаро аҳа-
миятга эга маркетинг кампаниялари фаолиятини йўлга қўйиш, рақамли 
технологиялардан фойдаланиш имкониятларини кенгайтириш ва хиз-
мат кўрсатиш сифатини ошириш зарурати мавжуд.

Жанубий Кореяда пухта ўйланган режалар ва инновацион ёнда-
шувлар туфайли сайёҳлар оқимини сезиларли даражада оширишга 
муваффақ бўлингани эътиборга лойиқ. Буни статистик рақамлар ҳам 
тасдиқлайди. Хусусан, 2023 йилда ушбу мамлакат 11 миллионга яқин 
сайёҳни қабул қилган. Ўтган ўн йилликларни таҳлил қиладиган бўлсак, 
2000 йилдан буён Жанубий Кореяга ташриф буюрувчилар сони мут-
тасил ортиб борган. Биргина 2019 йилда 17,5 миллиондан ортиқ сай-
ёҳ Жанубий Кореяга сафар қилган. Бироқ коронавирус пандемияси 
туфайли 2020 йилда дунёнинг бошқа мамлакатлари қатори Жанубий 
Кореяга ҳам ташриф буюрувчилар сони 85 фоиздан кўпроққа, 2021 
йилда эса олдинги йилга нисбатан 62 фоизга камайган. 2022 йилдан 
бу борада яна ижобий ўсиш кўзга ташлана бошлади. 

Айни пайтда туризм мамлакат иқтисодиётига мўмайгина даромад 
келтирмоқда. Жанубий Кореяда оммавий маданият (бу ўринда айни 
пайт да бутун дунёда жиддий муаммога айланган “оммавий мадани-
ят” иллати эмас, балки Корея миллий маданиятини ўзида акс эттирган 
“K-pop”, “K-drama” сингари йўналишлар назарда тутилмоқда), ривожлан-
ган транспорт инфратузилмаси, рақамли технологиялардан фойдала-
ниш ва юқори даражадаги хизмат кўрсатишга қаратилган самарали мар-
кетинг кампаниялари йўлга қўйилгани муваффақиятнинг асосий омили 
бўлмоқда.

ÇÎÌÈÍ ÒÎ¢ËÀÐÈÄÀ ÇÎÌÈÍ ÒÎ¢ËÀÐÈÄÀ 
ÈË¥ÎÌ ÆÈËÂÀÑÈ

АНЖУМАН

ЮРТИМИЗНИНГ ТУРИЗМ 
ИМКОНИЯТЛАРИ:

Шавкат МИРЗИЁЕВ:Шавкат МИРЗИЁЕВ:
“Адабиёт – халқнинг юраги, “Адабиёт – халқнинг юраги, 
элнинг маънавияти кўзгуси. элнинг маънавияти кўзгуси. 
Бугунги мураккаб замонда Бугунги мураккаб замонда 
одамлар қалбига йўл топиш, одамлар қалбига йўл топиш, 
уларни эзгу мақсадларга уларни эзгу мақсадларга 
илҳомлантиришда адабиётнинг илҳомлантиришда адабиётнинг 
таъсирчан кучидан фойдаланиш таъсирчан кучидан фойдаланиш 
керак. Аждодлар керак. Аждодлар меросини меросини 
ўрганиш, бой маънавиятимизга ўрганиш, бой маънавиятимизга 
муносиб буюк адабиёт яратиш муносиб буюк адабиёт яратиш 
учун ҳамма шароитларни учун ҳамма шароитларни 
ҳозирлаймиз”.ҳозирлаймиз”.

Туризм жаҳон иқтисодиётининг Туризм жаҳон иқтисодиётининг 
энг жадал ривожланаётган энг жадал ривожланаётган 
тармоқларидан бири сифатида тармоқларидан бири сифатида 
янги иш ўринлари яратиш, янги иш ўринлари яратиш, 
инфратузилмани ривожлантириш инфратузилмани ривожлантириш 
ва халқлар ўртасидаги маданий ва халқлар ўртасидаги маданий 
алмашинувни кучайтиришга ҳам алмашинувни кучайтиришга ҳам 
хизмат қилади. Ҳозирги глобал хизмат қилади. Ҳозирги глобал 
рақобат шароитида ҳар бир рақобат шароитида ҳар бир 
давлат илғор тажрибалар давлат илғор тажрибалар 
ва инновациялар асосида ва инновациялар асосида 
туризм бозорида ўз мавқеини туризм бозорида ўз мавқеини 
яхшилашга интилмоқда. Шу яхшилашга интилмоқда. Шу 
нуқтаи назардан, Жанубий нуқтаи назардан, Жанубий 
Корея тажрибаси Ўзбекистон Корея тажрибаси Ўзбекистон 
учун алоҳида аҳамият касб учун алоҳида аҳамият касб 
этиши мумкин.этиши мумкин.

КАРОМАТ
Қудуқда сув азиз, тандирда-чи – нон,
Тоғларнинг бисоти неча-неча кон.
Бел боғлаб майдонга чиқдингми, энди
Сен ҳам бир каромат кўрсат, эй ўғлон!

2009 йил Зомин семинарида ўқилган.

Абдулла ОРИПОВ,
Ўзбекистон Қаҳрамони,
Ўзбекистон халқ шоири

Æàíóáèé Êîðåÿ òàæðèáàñè

Ҳурматли раис!
Ҳурматли делегациялар раҳбар-

лари!
Шанхай ҳамкорлик ташкилотининг 

навбатдаги саммити барча иштирок-
чиларини қутлашдан мамнунман. Қо-
зоғистон Республикаси Президенти 
ҳурматли Қосим-Жомарт Кемелевич 
Тоқаевга самимий қабул ва бугунги 
учрашувимиз юксак даражада ташкил 
этилаётгани учун билдирилган мин-
натдорлик сўзларига қўшиламан.

Беларуснинг ШҲТга қўшилиш жа-
раёни якунига етгани билан табрик-
лайман. Бу, ҳеч шубҳасиз, шериклик-
нинг қўшимча имкониятларини очади. 
Ушбу воқеа муносабати билан ҳур-
матли Александр Григорьевич Лука-
шенкони самимий қутлайман.

Биз Қозоғистоннинг Шанхай ҳам-
корлик ташкилотига фаол ва сама-
рали раислиги якунларини юксак 
баҳо лаймиз, бугунги мажлисимиз кун 
тартибига киритилган масалалар ва 
қарорлар лойиҳаларини қўллаб-қув-
ватлаймиз.

Ҳурматли делегациялар раҳбарла-
ри!

Ушбу саммит халқаро вазият 
кес кинлашаётган бир шароитда ўт-
моқда. Янги вайронкор можаролар 
пайдо бўлмоқда, глобал ва минтақа-
вий хавфсизликка хавф ва таҳдид-
лар кучайиб бормоқда. Бу давлатлар 
ўртасида ўзаро ишонч камаяётган, 
қарама-қаршилик ва зиддиятлар ор-
тиши натижасида геосиёсий кескин-
лик тобора ўсаётган вазиятда кеч-
моқда.

Халқаро ҳуқуқ меъёрлари ва та-
мойиллари тез-тез бузилмоқда. Тобо-

ра кучайиб бораётган инқироз ва му-
аммоларни ҳал қилиш бўйича жаҳон 
ҳамжамиятида мавжуд бўлган воси-
талар, афсуски, ўзининг самарадор-
лигини йўқотди.

Бундай мураккаб вазиятда ШҲТ-
нинг асоси бўлган тамойилларга со-
диқлигимизни сақлаш ва янада мус-
таҳкамлаш фавқулодда муҳимдир. 
Ана шу тамойиллар туфайли Ташки-
лот бугунги ютуқларга эришди, халқа-
ро масалаларда юксак нуфуз ва барқа-
рорлаштирувчи ўринга эга бўлди.

Келгусида ҳам “Шанхай руҳи”нинг 
мустаҳкам замини бўлган тамойил-
лар – ўзаро ишонч ва манфаат, тенг-
лик, маданиятлар ранг-баранглигига 
ҳурмат ва умумий тараққиётга инти-
лиш, қарорлар қабул қилишда кон-
сенсус тамойилининг ўзгармаслиги 
ва Ташкилотнинг блоклардан холи 
мақомини сақлаб қолиш, унинг очиқ-
лиги, учинчи мамлакатларга қарши 
қаратилмагани, иқтисодий, ҳарбий 
ва сиёсий салоҳиятидан қатъи назар 
барча иштирокчиларнинг тенг ҳуқуқ-
лилиги ва суверенитетини ҳурмат қи-
лишга қатъий риоя этиш муҳим, деб 
ҳисоблаймиз.

Ҳозирги кунда ШҲТ ҳамжиҳатлиги 
заифлашишига йўл қўймаслик муҳим-
дир. Биз “ШҲТ оиласи” жипслигини ку-
чайтиришимиз, биргаликда ривожла-
ниш тамойилини ҳаётга изчил татбиқ 
этиб, очилаётган янги имкониятлар-
дан максимал даражада фойдалани-
шимиз зарур.

Бунинг учун бизда барча шарт-ша-
роитлар мавжуд. Жаҳон аҳолисининг 
40 фоиздан ортиғи, глобал ялпи ички 
маҳсулотнинг чорак қисмидан кўпроғи 

мамлакатларимиз ҳиссасига тўғри 
келади. Ҳеч шубҳасиз, ушбу беқиёс 
салоҳиятни рўёбга чиқариш биздан 
иқтисодий шерикликнинг янги модел-
ларини шакллантиришни ва ШҲТ дои-
расида барқарор ривожланишнинг 
узоқ муддатли кун тартибини ишлаб 
чиқишни талаб этади.

Шуни таъкидлашни истардимки, 
Ўз бекистон 2030 йилга бориб миллий 
иқтисодиёт ҳажмини икки баробар 
оширишга қаратилган чуқур ўзгариш-
ларни давом эттирмоқда. Бунга, ав-
вало, инновацион ва юқори техноло-
гияли тармоқларни шакллантириш, 
“яшил” ва рақамли технологиялар-
ни жорий этиш, қайта тикланадиган 
энергетика улушини тубдан ошириш 
ҳисобидан эришишга интиляпмиз.

Ҳурматли ҳамкасблар!
Бизнинг нуқтаи назаримиз бўйича 

ШҲТ олдида турган энг долзарб вази-
фалар ҳақида қисқача тўхталиб ўтиш-
га ижозат бергайсиз.

Биринчи. Глобал даражада ишонч 
тақчиллиги мисли кўрилмаган дара-
жага чиққан шароитда умумий хавф-
сизлигимизни таъминлашда янги 
ёнда шувларни излаш зарурати ўсиб 
бормоқда.

Шу боис, ҳозирги пайтда умумий 
хавфсизлик ва тараққиёт йўлидаги 
ҳамжиҳатлик бўйича биз илгари сур-
ган Самарқанд ташаббусининг аҳа-
мияти ҳар қачонгидан ҳам долзарб-
дир.

ШҲТнинг Яхши қўшничилик, ишонч 
ва трансчегаравий шериклик кодекси 
қабул қилиниши ҳозирги янги шаро-
итда мулоқотни мустаҳкамлаш ва кўп 
томонлама ҳамкорликни янада чуқур-

лаштириш имконини беради, деб ҳи-
соблаймиз.

Иккинчи. Иқтисодий соҳада ҳам-
корлик бўйича стратегик юксалишга 
эришиш.

Ўзбекистоннинг Ташкилотга аъзо 
давлатлар билан савдо айланмаси 
ўтган йил якунлари бўйича 20 фоиз, 
жорий йил бошидан буён эса яна 15 
фоизга ўсди.

ШҲТ доирасида савдо жараёнла-
рини соддалаштириш бўйича битим-
ни ишлаб чиқиш вақти келди, деб 
ҳисоб лаймиз. Ҳужжатга савдодаги 
тўсиқ ларни бартараф этиш, техник 
рег ла ментлар ва сертификатлаш, фи-
тосанитария ва ветеринария назора-
ти тизимларини яқинлаштириш бўйи-
ча қўшма чора-тадбирларни киритиш 
мум кин.

Бундан ташқари, трансчегаравий 
электрон тижоратни ривожлантириш 
бўйича жаҳондаги тенденцияларни 
ҳисобга олган ҳолда, ушбу соҳада 
амалдаги рақамли савдо платфор-
малари интеграциясини кўзда тутув-
чи ҳамкорлик дастурини тайёрлашни 
таклиф этамиз.

Учинчи. Саноат кооперацияси 
дас турларини қўллаб-қувватлаш.

Энг аввало, инфратузилма, сано-
атнинг юқори технологияли тармоқла-
ри ва хизмат кўрсатиш соҳаларида 
ўзаро инвестицияларни рағбатланти-
риш бўйича комплекс чора-тадбир-
ларни ишлаб чиқишни таклиф этамиз. 
Бунда ушбу лойиҳаларни молиявий 
қўллаб-қувватлаш механизмларини 
пухта ўйлаб кўриш, ШҲТ Жамғарма-
си ва Тараққиёт банкини ташкил этиш 
масаласини кўриб чиқишга қайтиш 
муҳим.

(Давоми 2-саҳифада). 

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ШАНХАЙ ҲАМКОРЛИК ТАШКИЛОТИ 

ДАВЛАТ РАҲБАРЛАРИ КЕНГАШИ МАЖЛИСИДАГИ НУТҚИ

Тўртинчи. “Шарқ-Ғарб” ва “Шимол-Жа-
нуб” йўналишлари бўйича инклюзив транс-
порт тизимларини шакллантириш мам-
лакатларимиз иқтисодий салоҳиятини 
са марали ривожлантириш имконини бера-
ди.

Алоҳида таъкидлаб айтаман: транспорт 
йўлаклари кўп вариантли бўлиши – бу бу-
тун минтақамиз барқарор ривожланиши-
нинг энг муҳим шартидир.

Шунингдек, Логистика жараёнларини 
рақамлаштириш режасини ишлаб чиқиш, 
шу жумладан, мамлакатларимиз чегарала-
ри орқали ўтадиган маҳсулотлар ҳақидаги 
маълумотларнинг электрон алмашувини 
ташкил этишни таклиф қиламиз.

Бешинчи. ШҲТ маконида замонавий ва 
ишончли энергетика инфратузилмаларини 
кенгайтириш.

Биз Ўзбекистонда “яшил” энергетикани 
жадал ривожлантириш бўйича катта дас-
турни қабул қилдик. Йилига икки гигаватт 

қувватли қуёш ва шамол электр станция-
ларини ишга туширмоқдамиз. Саноат да-
ражасида “яшил” водород ишлаб чиқариш 
лойиҳаси устида иш бошланди.

Қайта тикланадиган энергетикага инвес-
тиция ва технологияларни жалб этишни 
рағбатлантириш бўйича ҳамкорликнинг 
комплекс режасини ишлаб чиқишни таклиф 
этамиз.

Олтинчи. Жадаллаштирилган рақамли 
трансформация.

Бизнинг фикримизча, рақамли иқтисо-
диётга ўтиш, “сунъий интеллект”ни, илғор 
IT-қарорларни жорий этиш мамлакатла-
римиз рақобатбардошлигида ҳал қилувчи 
аҳамиятга эгадир. Шу борада билимлар, 
тажриба ва энг яхши амалиётлар алмашу-
ви, IT-паркларнинг тизимли ҳамкорлигини 
ривожлантириш мақсадида “ШҲТ келажак 
технологиялари” дастурини ишлаб чиқиш 
тарафдоримиз.

Еттинчи. Ижтимоий ривожланиш ва ҳи-
моя соҳасида ШҲТ мамлакатлари ҳамкор-

лиги бўйича “йўл харитаси”ни қабул қилиш 
имкониятини кўриб чиқишни таклиф эта-
миз.

Ишончим комилки, аҳоли ҳаёт даража-
сини юксалтириш ва ҳудудларни, биринчи 
навбатда, қишлоқ жойларни ривожланти-
риш бўйича аниқ вазифаларни амалга оши-
риш 2030 йилгача мўлжалланган энг муҳим 
мақсадларга эришиш йўлида умумий ҳисса 
бўлади.

Саккизинчи. Ишлаб чиқарилаётган 
маҳсулотлар ва уларни етказиб бериш 
имкониятлари номма-ном акс эттирилган 
мамлакатларимизнинг агросаноат соҳаси-
даги салоҳияти ҳақидаги маълумотларни 
бирлаштирадиган “ШҲТ озиқ-овқат хавф-
сизлиги атласи” қўшма электрон платфор-
масини ишлаб чиқиш мақсадга мувофиқ, 
деб ҳисоблаймиз.

Ҳурматли йиғилиш иштирокчилари!
Хавфсизликка таҳдид солаётган замона-

вий хавф ва хатарларга қарши курашишда 
мамлакатларимиз ваколатли органлари 

фаолиятини яқиндан мувофиқлаштириш-
ни, шу жумладан, ШҲТнинг Минтақавий 
аксилтеррор тузилмаси йўналишида давом 
эттириш зарур.

Марказий Осиёнинг ажралмас қисми 
бўлган ва минтақавий барқарорликка бево-
сита таъсир кўрсатадиган қўшни Афғонис-
тондаги вазият ҳақида тўхталиб ўтмоқчи-
ман.

Афғонистоннинг ҳозирги маъмурияти 
билан муносабатларни ўрнатиш борасида-
ги ёндашувлар турли экани маълум. Амин-
манки, Кобул билан мулоқотларни сақлаш 
бутун минтақанинг хавфсизлик ва иқтисо-
дий тараққиёт борасидаги манфаатларига 
мос келади. Тобора кўпроқ давлатлар буни 
тушуниб етмоқда.

Шу муносабат билан, “ШҲТ – Афғонис-
тон” мулоқот гуруҳининг фаолиятини қайта 
тиклаш ҳақидаги таклиф ҳамон долзарб бў-
либ қолмоқда.

Ҳурматли делегациялар раҳбарлари!
Саммитимиз ШҲТнинг доимий фаолият 

юритувчи органлари – Пекин шаҳридаги Ко-
тибият ва Тошкент шаҳридаги Минтақавий 
аксилтеррор тузилмаси Ижроия қўмитаси 
ташкил этилганига 20 йил тўлган йилда 
ўтмоқда. Қисқа даврда улар шерикликнинг 
самарали механизми сифатида мустаҳкам 
қарор топди ва кўп томонлама институтлар 
ўртасида муносиб ўрин эгаллади.

Биз ШҲТни янада ривожлантириш 
жараёнлари тарафдоримиз ва Таш ки-
лотимиз нинг фаолиятини такомиллаш-
тириш ҳақидаги таклифни қабул қилишга 
тайёрмиз.

Сўзимнинг якунида Шанхай ҳамкорлик 
ташкилотига раисликни Хитой Халқ Респуб-
ликаси қабул қилиб олаётгани муносаба-
ти билан ҳурматли Си Цзиньпин Жаноби 
Олийларига билдирилган табрик сўзларига 
қўшиламан.

Ўзбекистон ШҲТ доирасида кўп қирра-
ли шерикликни янада кенгайтиришга содиқ 
эканини яна бир бор тасдиқлайман.

Эътиборингиз учун раҳмат.

Жанубий Кореяда туризм индустрияси XX 
асрнинг 60-йилларидан ҳозирги кунгача бўлган 
узоқ муддатли ислоҳотлар йўлини босиб ўтди. 
1962 йилда Жанубий Кореяда туризм соҳасини 
бошқариш ва ривож лантириш мақсадида Транс-
порт ва туризм вазирлиги ташкил қилинди. 1967 
йилда эса мамлакатни халқаро сайёҳлик йўнали-
ши сифатида тарғиб қилишга ихтисослашган Ко-
рея туризм ташкилоти (КТО) фаолият бошлади.

1970-1980 йилларда ушбу мамлакатда фаол 
инфратузилма ривожлана бошланди. Бу даврда 
транспорт ва меҳмонхона инфратузилмасида 
сезиларли ижобий ўзгаришлар кузатилди. Янги 
халқаро аэропортлар очилди, ички транспорт 
тармоғи яхшиланди. Биринчи йирик туризм ло-
йиҳалари ва объектлари, жумладан, истироҳат 
боғлари, маданият марказлари пайдо бўлди.

1990 йилларда инновациялар ва оммавий 
маданият тараққиётининг янги даври бошлан-
ди. 1994 йилда хорижий сайёҳларни жалб қи-
лиш мақсадида “Кореяга ташриф” дастури ишга 
туширилди. Корея миллий маданиятини фаол 
тарғиб қилиш натижасида дунё ёшларининг 
бу мамлакатга қизиқиши сезиларли даражада 
ошди.

2000 йилларда Жанубий Корея туризм сано-
атини диверсификация қилиш ва глобаллашти-
ришни давом эттирди. Тиббий туризм, маданий 
саёҳат каби янги йўналишлар йўлга қўйилди. 
Кўплаб мамлакатлар фуқаролари учун визасиз 
кириш тартиби жорий этилиши натижасида хо-
рижий сайёҳларнинг Жанубий Кореяга бориши 
осонлашди. 1988 йилда Сеулда ва 2018 йилда 
Пхёнчханда Олимпиада ўйин ларининг ўтказили-
ши ҳам миллионлаб сайёҳларнинг ушбу ўлкага 
қизиқиши кучайишида муҳим роль ўйнади.

Асримиз бошларидан бу ерда “Hallyu” (“Корея 
тўлқини”) дастурининг жорий этилиши ҳам туризм 
соҳасини юксалтиришда ўзига хос қадам бўлди. 
Ҳукумат корейс маданияти, жумладан мусиқа, 
кино ва телевидениесини хорижда тарғиб қилиш-
ни фаол қўллаб-қувватлади.

Инфратузилмага инвестициялар киритилиши 
ҳам яхши натижалар берди. Инчеон халқаро аэ-
ропорти модернизация қилиниб, тезюрар поезд-
лар қатнови йўлга қўйилиши натижасида мамла-
катдаги йирик шаҳарлар ва сайёҳлик марказлари 
бир-бири билан узвий боғланди.

Истироҳат боғлари ва “Корейс фольклор қиш-
лоғи” каби сайёҳлик ҳудудларини ривожланти-
ришга алоҳида эътибор қаратилиши натижасида 
ушбу мас канлар машҳур сайёҳлик марказларига 
айланди. Масалан, “Lotte World Adventure” (“Лот-
те дунёсига саёҳат”) катта истироҳат боғига 2022 
йилда 4,52 миллион киши келган. Корея Миллий 
музейи – Корея тарихи, маданияти ва санъати 
маскани сифатида 3,4 миллион кишини қабул 
қилди. Кореянинг Жосеон сулоласидан қолган 
ёдгорлик бўлмиш қадимий сарой мажмуаси 3,39 
миллион меҳмонни қабул қилди.

Муайян йилларда сайёҳларни жалб қилишга 
қаратилган махсус дастур ва акцияларнинг амал-
га оширилгани ҳам ўзининг ижобий натижалари-
ни берди. Бундай ташаббуслар миллионлаб сай-
ёҳларни жалб этиш билан бир қаторда Жанубий 
Кореянинг халқаро обрўсини янада оширишга 
хизмат қилди.

Ўтган йиллар давомида туризмнинг мамлакат 
ялпи ички маҳсулотидаги улуши сезиларли дара-
жада ўсди. Хусусан, 2019 йилда туризм сектори 
мамлакат ялпи ички маҳсулотининг қарийб 4,2 
фоизини ташкил этди. Туризмнинг ривожланиши 
транспорт, чакана савдо каби бир қатор турдош 
соҳаларда ҳам жуда кўплаб иш ўринлари ярати-
лишига туртки бўлди.  

Кореяда туризм бўйича маркетинг стратегия-
ларининг самарали қўлланилгани амалда яхши 
натижалар берди. Айниқса, мамлакатни сайёҳлик 
маскани сифатида тарғиб қилишда корейс мада-
ниятидан унумли фойдаланилди. Юқорида тилга 
олинган “K-pop” ва “K-drama” глобал ҳодисага 
айланиб, бутун дунёда миллионлаб мухлисларга 
эга бўлди. “BTS” каби машҳур корейс мусиқа гу-
руҳлари ва бир қатор драматик сериаллар четда 
бу мамлакатга қизиқиш ортишига хизмат қилди.  

“Кореянгизни тасаввур қилинг” каби марке-
тинг компаниялари ҳам Жанубий Кореяни дунёга 
кенгроқ танитишда ёрдам бермоқда. Бу ташвиқот 

кампаниялари корейс маданияти, табиати ва за-
монавий ҳаётининг ўзига хос жиҳатларини фаол 
ёритиб келмоқда. “Visit Korea Year” (“Кореяга са-
фар йили”)  каби махсус дастурлар ҳам туризмни 
ривожлантириш ва мамлакатнинг халқаро ими-
жини оширишга хизмат қилмоқда.

Жанубий Кореяда сайёҳлик иншоотлари ва 
турист лар учун яратилган қулайликлар сифати 
юқори даражада. Сайёҳлик ҳудудлари мунтазам 
ривож лантириб борилиб, ташриф буюрувчилар 
учун жозибали шарт-шароитлар яратилмоқда.  

Яна бир эътиборли жиҳати, бу ерда туризм 
соҳасида инновациялар ва технологиялардан 
унумли фойдаланилмоқда. Сайёҳлик хизматини 
янада яхшилаш учун рақамли технологияларга 
катта эътибор қаратилмоқда. Турли мобиль илова-
лар сайёҳларга мамлакат бўйлаб саёҳатга чиқиш, 
чипталарни олдиндан банд қилиш ва диққатга са-
зовор масканлар ҳақида маълумот олишда ёрдам 
бермоқда. Виртуал саёҳатлар эса Жанубий Коре-
яга ташриф буюришни режалаштирган хорижлик-
ларга ўзлари кўришни истаган масканлар ҳақидаги 
маълумотлар билан танишиш ва саёҳатини режа-
лаштириш имконини беради.

Илғор технологиялардан фойдаланган ҳол-
да “ақлли шаҳар”лар ва сайёҳлик ҳудудларини 
ривож лантириш Жанубий Кореяни сайёҳлар учун 
янада жозибадор қилади. Шунингдек, бу ерда 
интеллек туал транспорт тизимлари ва юқори тез-

ликдаги интернет алоқаси йўлга қўйилган.
Жанубий Кореяда туризм соҳаси бўйича кадр-

лар тайёрлашга жиддий эътибор қаратилади. 
Уларга корейсча меҳмондўстлик сир-асрорлари 
мунтазам ўргатилади. Меҳмонхоналар, ресто-
ранлар ва бошқа туристик объектларда юқори 
даражада хизмат кўрсатишга оид ўқув дастурла-
ри ишлаб чиқилган.  

Туризмни ривожлантириш бўйича юритилаёт-
ган изчил сиёсат натижасида ушбу соҳа мамла-
кат иқтисодий ўсишининг муҳим драйверига ай-
ланган. Ўзбекистон Корея тажрибасидан кўплаб 
фойдали сабоқларни ўрганиши, уларни ўзининг 

ноёб шароитлари ва ресурсларига мослаштири-
ши мумкин.

Умуман, 2010-2019 йилларда Жанубий Ко-
реяда туристлар сонининг барқарор ўсиши ку-
затилди. Юқорида қайд этилганидек, пандемия 
туфайли бу борада ҳам пасайиш кузатилган бўл-
са-да, 2022 йилдан яна аста-секин тикланиш йў-
лига ўтди. Ўзбекистонда ҳам шундай манзарани 
кузатиш мумкин. Хусусан, 2015 йилда юртимиз-
га қарийб 1,9 миллион турист ташриф буюрган 
бўлса, 2018 йилдан бу борада кескин ўсиш кўзга 
ташлана бошлади. Мисол учун, 2019 йилда юрти-
мизга салкам 6,7 миллион сайёҳ ташриф буюрди. 
Пандемия даврида бу рақам 1,5 миллионга ту-
шиб кетган эди. Ўтган йили Ўзбекистонга сафар 
қилган туристлар сони 6,75 млн. нафарга етган. 

Кўриниб турибдики, ҳар икки мамлакатда ҳам 
туризм соҳаси коронавирус пандемиясидан сези-
ларли даражада азият чеккан, бироқ тез орада 
вазият изга тушиб, шиддатли тикланиш жараё-
ни юз берган. Ушбу мисоллар мамлакатимизда 
туризмни қўллаб-қувватлаш учун стратегиялар-
ни мослаштириш ва инфратузилмани яхшилаш 
муҳимлигидан далолат беради.

Ҳозирги пайтда Жанубий Корея Ўзбекистон-
га нисбатан бир неча баробар кўпроқ турист-
ларни қабул қилмоқда. Бу ривожланган туризм 
инфратузилмаси, фаол маркетинг кампанияла-
ри ва ушбу давлатнинг халқаро майдондаги се-

зиларли маданий таъсири билан боғлиқ.
Жанубий Корея Хитой, Япония ва АҚШдан юқо-

ри даромадли, потенциал сайёҳларни ўзига жалб 
қилмоқда. Ўзбекистонга саёҳат қилаётган турист-
ларнинг асосий қисми Россия, Қозоғистон ва Тур-
киядан бўлиб, бу ҳол географик жиҳатдан яқинлик 
ва яқин маданий алоқалар билан изоҳланади.

Жанубий Корея ялпи ички маҳсулотига ту-
ризм соҳаси (4,2 фоиз) Ўзбекистондагига (2,5 
фоиз) нисбатан кўпроқ ҳисса қўшади. Жанубий 
Кореяда туризм соҳасида 1 миллионга яқин иш 
ўрни яратилган бўлса, юртимизда бу рақам ўр-
тача 700 мингни ташкил қилади. Албатта, бу ҳам 
ёмон натижа эмас. Бироқ юртимизда туризмни 
ривожлантириш орқали яна юз минглаб янги иш 
ўринлари яратиш ва ушбу соҳани иқтисодиёти-
мизнинг муҳим тармоғига айлантириш имкони-
ятлари етарли. Зотан, Ўзбекистон ўзининг бой 
тарихий ва маданий ресурслари орқали туризмни 
янада юксалтириш борасида улкан салоҳиятга 
эга. Бизнинг бир қанча қадимий шаҳарларимиз 
ЮНЕСКОнинг Бутунжаҳон мероси рўйхатига 
киритилган бўлиб, бетакрор меъморий ва мада-
ний мероси билан дунё сайёҳларини ўзига жалб 
этади. Тян-Шань тоғлари ва Қизилқум чўли каби 
табиий ландшафтларда ҳам экотуризм ва очиқ 
ҳавода дам олишни йўлга қўйиш учун ноёб имко-
ниятлар мавжуд.

Наврўз байрами ва анъанавий ҳунарманд-
чилик намуналари, фольклор, халқ ўйинлари 
сайёҳларни ўзига жалб этиб, миллийлигимизни 
дунёга ёйишга ёрдам бериши мумкин. Бой ва 
ранг-баранг маданий меросимиз намуналаридан 
Ўзбекистоннинг жаҳоний обрўси ва нуфузини 
ошириш йўлида фойдаланиш мумкин. Ўзбек му-
сиқаси, кино ва телевидениесини ривожланти-
риш ва халқаро майдонда тарғиб қилиш ҳам мам-
лакатга бўлган қизиқишни сезиларли даражада 
ошириши шубҳасиз. Халқаро маданий фести-
валь ва тадбирларни ташкил этиш ҳам бу борада 
самарали натижалар бериши табиий. Шу билан 
бирга, ижтимоий тармоқлар Instagram, YouTube, 
Facebook каби халқаро платформаларда ҳам юр-
тимизни фаол тарғиб қилиш лозим.  

Ўзбекистон транспорт инфратузилмасини мо-
дернизация қилиш ва ривожлантиришга инвести-
ция киритишни янада фаоллаштириш мақсадга 
мувофиқдир. Халқаро аэропортларни такомил-
лаштириш, янги ҳаво йўналишларини яратиш ва 
ички транспорт тармоғи, жумладан, темир йўл 
ва автомобиль йўлларини ривожлантириш сай-
ёҳларнинг мамлакатимиз бўйлаб саёҳатини яна-
да тез ва қулай қилади.

Юқори сифатли хизмат ва қулайликларга эга 
туристик ҳудудларни яратиш, шунингдек, меҳ-
монхона инфратузилмасини яхшилаш юртимизга 
сайёҳларни жалб қилиш ва уларни кўпроқ муддат 
ушлаб туришга ёрдам беради. Турли даражадаги 
хизмат кўрсатиш сифатига эга замонавий меҳ-
монхоналар, ҳостеллар ва меҳмон уйларининг 
ривожланиши турли тоифага мансуб сайёҳлар 
сегменти учун қулай таклифлар ҳажмини ошира-
ди.

Мамлакатимиздаги диққатга сазовор жойлар, 
маршрутлар, транспорт ва хизматлар ҳақида 
маълумот берувчи мобиль иловаларни ишлаб 
чиқиш сайёҳлик тажрибасини сезиларли дара-

жада яхшилайди. Бундай иловалар Ўзбекистон 
бўйлаб саёҳат қилишни янада қулайлаштиради. 
Улар маълумот берувчи интерактив хариталар, 
гидлар ва бронлаш хизматларини ҳам ўз ичига 
олиши мумкин.

Туризм соҳасида фаолият кўрсатаётган 
гидлар, меҳмонхона ва ресторан менежерла-
ри учун малака ошириш дастурларини ишлаб 
чиқиш ва амалга ошириш юқори даражадаги 
профессионаллик ва хизмат кўрсатиш сифа-
тини таъминлайди. Сифатли хизмат кўрсатиш 
ва меҳмондўстликка эътибор бериш туризм 
индустрияси муваффақиятининг асосий жиҳат-
ларидан ҳисобланади. Туризм ходимларининг 
мижозларга хизмат кўрсатиш кўникмаларини 
оширишга қаратилган тренинглар ва семинар-
лар ташкил этишга ҳам бирламчи аҳамият қара-
тиш лозим бўлади.

Умуман, Жанубий Кореяда соғлом маркетинг 
стратегиялари, инфратузилмани ривожланти-
риш, инновациялар ва кадрлар тайёрлаш бора-
сида эришилган натижаларни инобатга олган 
ҳолда, юртимизда қуйидаги чора-тадбирларни 
амалга ошириш мақсадга мувофиқдир:

– маданий унсурларни маркетингга жорий 
этиш, рек лама учун ижтимоий тармоқлар ва 
халқаро платформалардан унумли фойдаланиш;

– транспорт тизимидан фойдаланиш имкони-
ятини яхшилаш, қулай туристик ҳудудларни яра-
тиш ва уларда меҳмонхона инфратузилмасини 
яхшилаш;

– сайёҳлар учун мобиль иловаларни ишлаб 
чиқиш, VR технологияларидан самарали фойда-
ланиш;

– туризм соҳаси ходимларини тайёрлаш, 
уларнинг хизмат кўрсатиш ва меҳмондўстлик да-
ражасини ошириш дастурларини ишлаб чиқиш ва 
уларни амалиётга татбиқ этиш.

Хулоса қилиб айтганда, маркетинг, инфра-
тузилма, инновациялар ва таълимни ўз ичига 
олган комп лекс ёндашув Ўзбекистонда туризм-
ни муваффақиятли ривожлантиришнинг энг 
асосий калитидир. Юқорида таклиф этилган 
чора-тадбирларни амалга ошириш учун давлат-
нинг ёрдами ва йирик ҳажмдаги инвес тициялар 
талаб қилинади. Ҳукумат инвесторларни мо-
лиявий рағбатлантириш, инфратузилмани 
модернизация қилиш ва мамлакатни халқаро 
миқёсда танитишни ўз ичига олган туризм ни 
ривож лантириш стратегиясини ишлаб чиқиши 
ва амалга ошириши зарур деб ўйлайман.

Албатта, туризмни ривожлантириш бўйича 
Корея тажрибасини ўрганиш ва ундан фойда-
ланиш – шунчаки ўзгалардан нусха кўчириш де-
гани эмас. Бунда ҳар икки давлатга хос жиҳат-
лар, анъана ва менталитетни ҳисобга олиш 
муҳимдир. Ўзбекис тонда энг ривожланаётган 
сегментлардан бири тарихий-маданий ва зи-
ёрат туризмидир. Ҳукумат ташаббуслари ва ху-
сусий инвестициялар биргаликда Ўзбекистонни 
машҳур сайёҳлик масканига айлантириши, мил-
лионлаб сайёҳларни жалб қилиши ва мамлакат 
иқтисодий ўсишига ҳисса қўшиши мумкин.

Нурислом ТЎХЛИЕВ,
Ўзбекистон халқаро ислом академияси 

профессори,
 ЎзФА академиги

ЮРТИМИЗНИНГ ТУРИЗМ ИМКОНИЯТЛАРИ:
Æàíóáèé Êîðåÿ òàæðèáàñè

Бошланиши 1-саҳифада.

ЎЗБЕКИСТОН РЕСПУБЛИКАСИ ПРЕЗИДЕНТИ 

ЁШЛАР ОВОЗИ

Элбек ЯХШИЕВ,
Гёттинген шаҳридаги темир йўллар 

назорати компаниясининг сифат 
назоратчиси:

– Россияда аспирантурада ўқиб юрган 
кезларимда Германия темир йўллар тизими, 
немис кўприкларининг мустаҳкамлигини таъ-
минлайдиган технологиялар мени қизиқтириб 
қўйди. Ўша юртга бориб ишлайман, илм ўрга-
наман деб ният қилдим. Ниҳоят, 2020 йилда 
Гёттинген шаҳридаги нуфузли фирмада  фа-
олият бошладим. 

Ишга кириш чоғида камина билан ўтказил-
ган илк суҳбат жуда қизиқ кечди. Немисчам 
яхши эмас, ўта олармикинман деб роса тай-
ёрланган эдим. Ўшанда фирма раҳбари кутил-
маганда футболга қизиқишим ҳақида сўради. 
Мулоқотнинг бундай бошланиши мендаги ҳая-
жонни босди. Футбол – жону дилим, ўзим ҳам 
бўш вақтларимда тўп тепиб тураман. Бу мав-
зуда жўшиб гапириб, ишга алоқадор мавзуга 
ўтганимизни сезмабман ҳам.

Албатта, бошида немис менталитетига 
ўрганишим қийин кечди. Улардаги иш инти-
зомининг бир жиҳати менга ғалати туюлган. 
Яъни, ишга бориб келаверасиз ва сиздан ҳеч 
ким қачон келдинг, соат нечада кетяпсан, деб 
сўрамайди. Қўлингизга иш соатининг жадва-
ли берилади ва уни ўзингиз тўлдирасиз. Уни 
қандай тўлдириш виждонингизга ҳавола. Энг 
қизиғи, ҳеч ким ўзига ёлғондан иш соати ёз-
майди. 

Мен хизмат қиладиган “Deutsche Bahn” 
фирмаси Германиянинг асосий темир йўл 
операторига қарашли. 2026 йилгача топ-
ширишим керак бўлган лойиҳам бор. Ундан 
ташқари, кўприклар сифатини яхшилаш бў-
йича алоҳида лойиҳани амалга оширмоқчи-
ман. Уни Ўзбекистондаги ҳамкасбларим би-
лан биргаликда бажариш ниятим бор. 

Бу ерда ишлаш, яшаш давомида кўп нар-
саларни ўргандим. Ҳам касбий, ҳам ҳаётий 
тажриба орттирдим. Немис халқининг мен-
га энг ёққан хусусияти – улар сидқидилдан 
ишлайди, дам олишни ҳам тўғри ташкил-
лаштиради. Мен ишдан бўш вақтларимни 
оилам, фазандларим билан ўтказаман. Яна 
ташкилотимизга қарашли ҳаваскорлар фут-
бол жамоаси таркибида турли мусобақалар-
да иштирок этаман. Ҳар хил миллат вакил-
лари билан майдонга тушамиз, улар билан 
танишиб, дўстлашамиз.

Бу ерда биз Ўзбекистоннинг Германия-
даги дипломатик  ваколатхонаси билан дои-
мий алоқадамиз. У ерда ўтказиладиган ҳар 
бир тадбирда қатнашишга ҳаракат қиламиз. 
Тадбирларга таклиф этишганида суюнамиз. 
Элчихона мутасаддилари томонидан таш-
кил этиладиган анъанавий тил байрамлари-

ни интиқ кутамиз. Яқинда ёшлар ўртасида 
уюштирилган “Заковат” интеллектуал мусо-
бақаларида қатнашдик. Хуллас, элчихонамиз 
ҳаммамизни бирлаштириб туради. 

Ҳукуматимиз ёшларга жуда катта эътибор 
қаратади. Бу айниқса, ташқарида, яъни хо-
рижда яққолроқ кўринади. Бир гапни айтишим 
керак, бизни давлатимиз доим қўллаб-қувват-
лаб келмоқда. Россияда ўқиётганимизда ҳам 
эътиборда турганмиз. Ҳозир эса ана шу эъти-
бор бир неча карра кўпайган. Қариндошла-
рим, дўстларим, касбдошларимдан юртимиз 
ёшларининг муваффақиятлари ва уларга 
яратилган имкониятлар ҳақида эшитиш жуда 
ёқимли.

Германияда ишингизга фидойилигингиз 
ва касбингизнинг ҳақиқий мутахассиси эка-
нингизни намоён этсангиз ҳурмат қозонасиз, 
қадр топасиз. Хорижга чиққан ўзбек ўзини 
қандай тутиши унинг тарбиясига боғлиқ. Ху-
сусан, Германияга келган юртдошларимиз 
ўзларини яхши томондан намоён қилишади. 
Шунинг учун ҳам немислар ўзбеклар ҳақида 
яхши фикрда. Улар ўзбек миллати вакилла-
рини самимий, содда ва меҳнаткаш одамлар 
деб билишади. Менимча, хориждаги ўзбек 
ҳар бир хатти-ҳаракати билан ўз миллати 
ҳақида яхши тасаввур уйғотишга ҳаракат қи-
лиши керак. Ватанимиз ёшларининг чуқур би-
лим олишларини ва уни ҳаётга татбиқ этишда 
собитқадам бўлишларини истайман. Олинган 
билим, албатта, қўлланилиши керак. Давлат-
ни ривожлантириш эртанги кун эгалари, яъни 
ёшлар қўлида. Шунинг учун тенгдошларим 
қаерда бўлишларидан қатъи назар, ўз касби-
ни севсин, ишига виждонан ёндашсин, қадр 
топсин ва ўз соҳасига оид нима манфаатли 
янгилик топса, Ўзбекистон учун илинсин.

Ҳуснора ОРЗИҚУЛОВА,
Мюнхен Людвиг-Максимилиан 
университети клиникасининг 

юз-жарроҳлик бўлими стоматолог 
шифокори:

– Талабалик давримдаёқ Германия меди-
цина соҳасида дунёда энг етакчи давлатлар-
дан бири экани тўғрисида кўп эшитгандим. 
Шу боис менда “дойче пунктлихкайт” – “пух-
талик ва аниқлик” русум бўлган бу диёрга 
бориб ўқиш орзуси пайдо бўлди. Мақсадимга 
етиш учун ҳаракатни мустақил тайёрланиш-
дан бош лаб, кейинроқ немис тили курсларига 
борганман. 2022 йили ниҳоят ушбу мамлакат-
га келишга муваффақ бўлдим. Дастлабки иш 
кунларим бироз қийин кечди. Лекин астойдил 
ҳаракат қилиб, ҳамкасбларнинг ёрдами би-
лан бу қийинчиликларни енгиб ўтдим. 

Албатта, Президентимиз ва ҳукуматимиз 
томонидан биз ёшлар учун жаҳон дарвоза-
ларининг очиб берилгани – энг катта ютуғи-
миз деб ўйлайман. Хоҳлаган давлатимизда, 

хоҳлаган университетимизда ўқияпмиз. Бу-
нинг учун Юртбошимиздан ҳар қанча миннат-
дор бўлсак арзийди.

Келгусида магистратурани ҳам шу ерда 
давом эттириб, юз-жағ жарроҳлиги соҳаси-
да илмий фаолият олиб бориш ниятидаман. 
Энг мураккаб жарроҳлик ишларини чуқур ўр-
ганиб, Ўзбекистонга малакали шифокор бў-
либ қайтмоқчиман. Ота-онамни, ўғлимни ва 
яқинларимни жудаям соғинганман. Албатта, 
жигарларингдан, Ватанингдан узоқда яшаш 
осон эмас. Лекин ўзим туғилган юрт ривожи 
учун озгина бўлса-да ҳисса қўшиш имкони-
ятим кенгайгани менга катта куч беряпти. 
Аслида бизнинг бурчимиз шу – Ватан учун 
ёниб яшаш! Ўзбекистон ёшларига айтади-
ган гапим шуки, улар аввало ўз она тилини 
аъло ўзлаштириб, кейин ўзга тилларни ҳам 
мукаммал ўрганишсин. Ўз олдига катта мақ-
садларни қўйиб, унга эришиш учун меҳнат ва 
ҳаракатдан толмасин. Шу йўлда уларга омад 
тилайман!

Беҳрўз АВАЗОВ,
Германиянинг Ингельҳайм малака 

ошириш маркази немис тили ўқитувчиси, 
Райнланд-Пфальц федераль ўлкасининг 

немис тили имтиҳонлари бўйича 
эксперти:

– Аввало, ота-онамнинг ривожланган 
давлатларда таҳсил олаётган талабаларга 
ҳаваси мени Европада ўқишга ундаган бўл-
са керак. Ўзбекистон давлат жаҳон тиллари 
университетида немис тили, тарихи ва ма-
данияти бўйича таълим олиш асносида Гер-
манияда ўқиган бухоролик жадид боболари-
миз ҳақидаги маълумотлар билан танишгач, 
уларнинг изларидан боришга қарор қилдим. 

Мен Майнц Йоҳаннес-Гутенберг номида-
ги университетда немис тилини ўқитиш ва 
туркология соҳаларида иккита магистрлик 
дипломини қўлга киритдим. Ўз она тилимни 
бошқаларга ўргатиш орзуси, қолаверса, Гер-
мания кутубхоналаридаги қадимий туркий 
ёзма манбаларни ўрганишга бўлган кучли 
иштиёқ турколог бўлиб етишишимда катта 
роль ўйнади. Айни пайтда Ингельҳайм мала-
ка ошириш марказида ёшларга дарс беряп-
ман. 

Мамлакатимизнинг Берлиндаги элчихо-
наси ва Франкфурт-Майн шаҳридаги Бош 
консуллигимиз Германиядаги ватандошлар 
билан бирлаштириб турадиган тадбирларни 
ташкиллаштириш ва Ўзбекистон имижини 
юксалтиришда талай ишларни амалга ошир-

япти. Жумладан, Майнц университетида ил-
мий ва маданий алоқаларни мустаҳкамлаш 
мақсадида дипломатик ваколатхона ташаб-
буси билан ўзаро илмий-маданий ҳамкорлик 
муносабатлари тизимли шакллантирилган. 

Германиядаги ҳаётнинг ўзига хос хусуси-
ятларидан бири бўш вақтнинг бўлмаслигида, 
боиси ҳамма нарса режа асосида. Қизиғи, 
фарзандлар ўз ота-оналарининг уйига ҳам 
улар билан келишмасдан ёки аввалдан ре-
жалаштирмасдан туриб бора олишмайди. 
Бу ерда вақт ҳамма нарсадан устун туради 
ва немис халқи ҳар бир дақиқасини ўзбеклар 
нонни қадрлагандек эъзозлайди. Немислар-
нинг мана шу қадрияти ҳар бир юртдошимга 
юқишини истар эдим.

Устозимнинг “хорижда ўз исмингни унут, 
чунки у ерда ҳамма сени ўзбекистонлик деб 
билади”, деган ўгити сира эсимдан чиқмай-
ди. Ҳар бир ҳаракатим ўзбекистонликларга 
нисбат беришини англаб тураман. Дунё бўй-
лаб сочилиб кетган юртдошларим қалбига 
ҳам ҳамиша шундай уйғоқ ҳислар ёр бўлсин. 

Ҳасан ФАЗЛИДДИНОВ,
Германиянинг Зиген университети 

иқтисодий сиёсат бўйича магистратура 
босқичи талабаси:

– Мен Германияга бу мамлакатнинг иқти-
содий модели ва муваффақиятли бизнес 
стратегияларини ўзлаштириш учун келдим. 
Унинг барқарор ривожланиш ва иннова-
цияларга қаратилган ёндашуви менга катта 
таъсир кўрсатди. “Созланадиган иқтисодиёт” 
ва “созланадиган бозор” каби тушунчалар 
ҳақидаги маърузаларни тинглаш эса, Герма-
ния иқтисодиётининг ўзига хос аниқ ва ижо-
дий ёндашувини тушунишимга ёрдам берди. 
Бундан ташқари, Германиянинг барқарор 
ривожланиш ва “яшил иқтисодиёт”га бўлган 
эътибори менинг шахсий қарашларим билан 
ҳамоҳанг эди.  

Президентимиз ва ҳукуматимиз томони-
дан ёшлар учун яратилган имкониятлар ме-
нинг хорижда таҳсил олишим ва иш фаоли-
ятимни йўлга қўйишимда катта кўмак берди, 
Ўзбекистонда олган илк тажрибаларим ва 
билимим мустаҳкам асос бўлди. Шунингдек, 
ҳукуматимизнинг ёшлар учун ишлаб чиққан 
дастурлари профессионал кўникмаларимни 
ривожлантирди. 

Германияда таҳсил олиш орқали юртимиз-
нинг келажагига ўз ҳиссамни қўшишни мақ-
сад қилганман. Иқтисодий сиёсат бўйича ма-
гистратура талабаси сифатида ихтисослигим 
мавзусини чуқур ўрганишга, билимларимни 
кенгайтиришга ҳаракат қиляпман. Келажак-

даги режаларимнинг муҳим қисми – халқаро 
ва профессионал алоқаларни мустаҳкам-
лаш, бутун дунёдаги ҳамкасбларим билан 
тажриба алмашиб туриш. Қисқача айтганда, 
касбий фаолиятим орқали иқтисодий сиёсат-
даги тараққиётга ёрдам бериш, маҳаллий ва 
халқаро миқёсда қулай иқтисодий муҳит таъ-
минотига ҳисса қўшишга интиляпман. Менинг 
амалиёт тажрибам Ўзбекистон билан мукам-
мал ҳамкорлик қиладиган компания билан 
боғлиқ. Бу халқаро ишлар ва дипломатик му-
носабатларда тажриба орттириш учун жуда 
муҳим имкониятдир. Амалиёт доирасида ком-
паниянинг Ўзбекистон билан лойиҳалари ва 
ҳамкорликлари ҳақида маълумотга эга бўла-
ман, бу эса мамлакатлар ўртасидаги бизнес 
алоқалар қандай бошқарилишини чуқурроқ 
тушунишимга имкон беради.

Шахсиятимнинг ажралмас қисми бўл-
ган она тилимдаги мулоқотни қўмсайман. 
Дунё нинг исталган нуқтасида ўзбеклигимни 
сақлаб қолиш мен учун муҳим.

Ватанимиз ёшларига тилагим шу: ўзингиз-
га ишонинг, ўзингизни кашф этишга интилинг! 

Мардона ЗУҲРИДДИНОВА,
Ҳанновер стоматологлар тайёрлаш 

профессионал академияси талабаси:

– Мактабда ўқиб юрган пайтларимда чет 
элда таҳсил олиш орзусида кўплаб хорижий 
университетларга ҳужжат топширганман. 
10-синфлигимда Малайзиядаги универси-
тетлардан бирига саксон фоизлик грантни 
қўлга киритдим. Бу ўзимга бўлган ишончни 
кучайтирди. Немис тилини иштиёқ билан 
ўргана бошладим. Германияда Европанинг 
бошқа давлатларига қараганда бепул олий 
таълим олиш имконияти кўпроқ. Дарвоқе, не-
мис халқига хос темир интизом, бир сўзлилик 
хислатлари ҳам айнан таълим даргоҳлари-
да шакл ланади. Масалан, вақтнинг нақадар 
муҳим эканлигини шу ерга келиб янада яхши 
тушуниб етяпман.

Менга Ўзбекистон ёшлар иттифоқи томо-
нидан жуда ҳам катта ёрдам берилди. Инсти-
тутда ўқиб юрган пайтларим чет тилларини 
ўрганиш ва турли хил спорт тўгаракларига 
қатнашиш, шунингдек, “Ёш китобхон” лойиҳа-
сида ўзимни синаб кўришим учун менга имко-
ният эшиклари очилди.

Мутахассислигим бўйича тиш шифокори 
бўламан. Ўқишни тамомлаб, Ўзбекистонда ўз 
мутахассислигим бўйича клиника очиш ния-
тим бор. Чет давлатлар билан ҳамкорликда 
ишлаш орқали мамлакатимизнинг ривожла-
нишига, инсонларнинг соғлом бўлишига ҳис-
са қўшиш мақсадидаман.  

Ўзбекистоннинг Германиядаги элчихона-
си мутасаддилари биз билан тез-тез суҳбат 
уюштиришади, ўқиш ва ишларимиз билан 
қизиқишади, фойдали маслаҳатлар бериб, 
бизни доимо қўллаб-қувватлашади. Албат-
та, мусофирликда қийинчиликлар йўқ эмас. 
Ахир, олий мақсадларга осонлик билан эри-
шиб бўлмайди. Мен Германияга ўзим билан 
бутун Ўзбекистонни олиб келгандайман. Чун-
ки мени таниган одам менинг миллатимни та-
нийди. Бизни дунё танисин!

Давра суҳбатини 
Муҳайё ПИРНАФАСОВА уюштирди.

P.S. Давра суҳбатини ташкил этишда 
амалий ёрдам кўрсатгани учун Ўзбекис-
тоннинг Германиядаги элчихонасига 
миннатдорлик билдирамиз.

“Бизнинг исмимиз – 
ЎЗБЕКИСТОНЛИК!”ЎЗБЕКИСТОНЛИК!”

Бундан бир аср аввал, аниқроғи, 1922 йилда жадид етакчиларининг 
ташаббуси ва ҳомийлигида 70 нафар туркистонлик талаба Германияга 
ўқишга юборилган эди. Уларнинг кейинги тақдири ҳақида кўплаб 
мақолалар, бадиий асарлар, фильмлар яратилганки, биз бу хусусда 
кўп тўхталмоқчи эмасмиз. Бугун биз айни пайтда олис немис диёрида 
таълим олаётган, тадқиқот ва амалий изланишлар олиб бораётган 
ёшларимиз ҳақида, Президентимиз ва давлатимиз ҳомийлигида энг 
илғор билимларни ўзлаштираётган қалби қайноқ йигит-қизларнинг 
ибратли ҳаёти ва фаолияти тўғрисида ҳикоя қилмоқчимиз. Уларнинг 
шижоат, ишонч ва орзуларга йўғрилган сўзларини тингларканмиз, 
беихтиёр буюк немис шоири Гётенинг “Умид билан суқилган таёқ, Бир 
кун берар меваю япроқ”, деган ҳикматли сатрлари ёдимизга тушди. 

– Қадрли ёшлар, азиз 

ўғил-қизларимиз! Муҳтарам 
Юртбошимиз сизу биз ижодкор-
лардан жудаям баланд ижодий 
парвозлар кутяптилар. Катта 
йиғилишларда бугун менга Эркин 
Воҳидов, Абдулла Ориповлар 
етишмаяпти, дея бот-бот таъкид-
лайдилар. Демакки, Президенти-
миз назарда тутаётган бу бўшлиқ 
ўрнини сиз ёшлар тўлдиришин-
гиз зарур. Зомин семинари, ёш 
ижодкорларнинг илк китоблари 
чоп этилиб, тақдимотлари ўтка-
зилиши сизларнинг келгусидаги 
катта мақсадларингизга биринчи 
пиллапоя вазифасини ўтайди. 
Бу йўлда қоқилмай, ёруғ манзил 
сари дадил қадам босаверинг.

Меҳрибон АБДУРАҲМОНОВА,
Ўзбекистон Ёзувчилар 

уюшмаси
Жиззах вилоят бўлими 

раҳбари:
– Семинаримиз илк бор 1997 

йили Юртбошимиз Жиззах вило-
яти ҳокими лавозимида фаолият 
олиб бораётган кезларда ташкил 
этилган. Гапнинг сирасини айт-
ганда, ўша давр бозор кайфияти 
ҳукм сура бошлаган, кўплар ўзини 
савдога урган, адабиёт эса бир 
четга сурилиб, адиблар ўзларини 
жамиятнинг ўгай боласидек ке-
раксиз ҳис қила бошлаган дамлар 

эди. Ана шу тушкунлик муҳити 
катта ижодкорларимизни ҳам ўз 
домига тортган, “адабиётнинг 
эртаси нима бўлади?” деган савол 
кун тартибига чиққанди. “Зомин 
семинари том маънода адабиётни 
оёққа турғизган, далда бўлган, 
умид бағишлаган воқелик бўлди”, 
дея эътироф этганди Ўзбекистон 
Қаҳрамони Абдулла Орипов. 

Бугун адабиёт майдонида ўз 
сўзига эга ижодкорларнинг ак-
сарияти айнан ана шу адабий 
анжуманда кашф этилган. Орадан 
йиллар ўтиб, мазкур семинар “Зо-
мин мактаби” деб ном қозондики, 
бу баҳо ижодкор ёшлар учун ўта 
муҳим бўлган – бевосита мулоқот, 
ҳаётий тажриба асосига қурилган 
устоз-шогирд анъанаси шакллан-
ганлигидан дарак беради.

Афсуски, айрим сабаблар 
билан орада бир неча йил Зомин 
семинари ўтказилмади. Муҳтарам 
Президентимизнинг қўллаб-қув-
ватлаши билан 2017 йилда 
мазкур адабиёт байрамининг яна 
қайтадан ташкиллаштирилгани 
мамлакатимиз ижод аҳлининг қу-
вончига сабаб бўлди. Ҳар қандай 
улуғвор иш ўзининг давомийлиги 
билан хайрлидир.

Исажон СУЛТОН,
Ўзбекистон халқ ёзувчиси:

– Ҳар йили бўлиб ўтадиган 
анъанавий Зомин семинари 
юртимиз ижодкор ёшларини 
қўллаб-қувватлайдиган замонавий 
“платформа”га айланганига анча 
бўлди.

Шуни фахр билан эътироф 
этса арзийди: дунё ўлкаларида 
ижод ва санъатни қўллаб-қувват-
лайдиган турли-туман тадбирлар 
бор, аммо мамлакат ёшлари 
орасидан бадиий ижодга энг иқти-
дорлиларини саралаб, устозлар 
сабоқлари ўтиладиган бундай 
анжуман оламда ягона бўлса, 
ажабмас. Семинар ёшларга ўз 
истеъдодини намоён қилиш имко-
нини берадиган янги макон, ўзаро 
мулоқотнинг қулай шакли, янги 
уфқларга интилишнинг ўзига хос 

“старт майдончаси”дир. Бу йилги 
семинарда республикамиздаги 
ижод мактаблари ўқувчилари ҳам 
қатнашаётгани ижодкор ёшларга 
эътибор кўлами янада ортаётга-
нининг ёрқин исботи.

Зомин семинарини авлодлар 
учрашуви деб атаса ҳам бўлади. 
Чунки ёш ижодкорлар устозлар-
дан бадиий санъатнинг ўзига 
хос сирларини ўрганишса, айни 
пайтда катта авлод ижодкорлари 
етишиб келаётган ёш авлоднинг 
ўй-хаёллари, интилишлари, орзу 
ва умидлари, тушунча тарзи би-
лан бевосита танишиб олишади, 
бошқача айтганда, келажак билан 
юзлашишади.

Ўтган давр мобайнида Зомин 
семинари қатнашчиларининг бир 
нечта авлоди шаклланиб ул-
гурди. Унинг илк қалдирғочлари 
бугунги жамиятимизнинг фаол 
аъзолари, кўзга кўринган ижод-
корлардир.

Мамлакатимизда шитоб билан 
“Миллий тикланишдан миллий юк-
салиш сари” шиори остида кўлам-
ли янгиланишлар юз бермоқда. 
Бу қутлуғ жараён янгича фикр-
лайдиган, соғлом тафаккурли, 
ватанпарвар ва фидойи ёшларни 
етиштириб чиқармоқда. Айни кун-
ларда анъанавий ва мумтоз ушбу 
анжуманнинг навбатдаги “нафис 
мажлислар”и бўлиб ўтмоқда. 
Семинар қатнашчиларига эл-юрт-
га хизмат қилишдай шарафли ва 
масъулиятли ишларида омад ва 
зафарлар ёр бўлишини тилаймиз.

Сувон МЕЛИ,
Ўзбекистон Республикасида 
хизмат кўрсатган маданият 

ходими,
филология фанлари доктори:

– “Келажак – ёшлар қўлида” 
деган гап галдаги шиор ҳам, тан-
танавор гап ҳам эмас. Бу – аниқ 
факт.

Мавжуд оламнинг муқаррар 
қонуниятига кўра вақт бетўхтов 
ўтаверади, эски авлод ўрнига ян-
гиси келаверади, бу абадий жа-

раён. Янги келган ва келаётган 
авлод эскисидан ақлли, билим-
ли ва журъатли бўлиши шарт. 
Акс ҳолда халқнинг, давлатнинг 
ва мамлакатнинг келажаги хавф 
остида қолади. Чунки ҳозирги 
глобаллашган дунёда кечаёт-
ган шафқатсиз рақобатга чидаш, 
унда ғолиб чиқа олиш учун мато-
натли ва маънавиятли авлод за-
рурдир.

Шунинг учун ҳам мамлакати-
мизда ёшлар масаласи давлат 
сиё сати даражасига кўтарилган. 
Бу – ёшларни ҳар томонлама ма-
лакали ва маънавияти юксак қи-
либ тарбиялаш, уларнинг билим 
олиши ва самарали фаолият юри-
тиши учун давлат ҳамма шарт-ша-
роитни яратиб беради, деганидир. 
Буни ёшларга берилаётган ўзи-
га хос қарз деб тушунмоқ лозим. 
Қарз эса тўлови билан гўзалдир. 
Ёшларимиз бундай ғамхўрликка 
муносиб бўлади, деб ўйлаймиз.

Зомин семинари ҳам шундай 
ғамхўрлик намунаси бўлиб, ўзбек 
адабиётининг келажак ниҳолла-
рини тарбиялаш, уларга йўл-

йўриқ кўрсатиш, бадиий адаби-
ётнинг буюк миссиясини уқтириш 
мақсадида ўтказиладиган гўзал 
ва мунтазам тадбирлардан бири-
дир. Маълумки, семинар ижодкор 
ёшларни топиш, энг муносибла-
рини танлаш борасида Ёзувчилар 
уюшмаси олиб борган ишларнинг 
якуний босқичи бўлиб, унда ишти-
рок этишнинг ўзиёқ ҳам бахт, ҳам 
масъулиятдир.

Мен бунда иштирокчилар, 
улар сиймосида бутун ижодкор 
ёшларнинг масъулияти ҳақида 
гапирмоқдаман. Бугун ҳаёт, Ва-
танимиз Ўзбекистон янгилана-
ётгани каби бадиий адабиёт ҳам 
янгиланмоқда, жаҳоннинг ҳозирги 
вазиятига мос бадиий адабиёт 
зарурати пайдо бўлмоқда. Сир 
эмас, ҳозирги кунда жаҳонда 
дес труктив, бузғунчи кучларнинг 
хуружи мислсиз даражада авж 
олди. Бузғунчилик биринчи нав-
батда ёшларга, уларнинг ахлоқи 
ва маънавиятини издан чиқариш-
га қаратилган. Бундай хуружга 
қарши курашмоқ учун тоза қалб, 
юксак маънавият соҳиблари яра-

та оладиган соғлом адабиёт дар-
кор. Ва бу адабиётга баҳо бера-
диган, ўрни келганда йўл-йўрик 
кўрсата оладиган адабий танқид 
зарур.

Адабиётшунос бўлганим боис, 
адабий танқид, унда ёшларнинг 
иштироки ҳақида бироз сўзла-
сам. Ёш шоирлар, адиблар, ҳатто 
драматургларимиз бор, йўқ эмас. 
Лекин фалонча деб тилга олишга 
муносиб ёш мунаққидимиз йўқ. 
Бундай тақчилликни кўргандан 
сўнг мунаққидлик ноёб касб ва 
иқтидор эканига қатъий ишонч 
ҳосил қилдим. Айни ёшлар-
дан таркиб топган фаол адабий 
танқидсиз адабиёт тараққиётини 
тасаввур қилиб бўлмайди. Ёшлар 
томонидан яратилган адабий 
маҳсулотга ёш мунаққидлар баҳо 
берсагина, яъни баҳо бера олади-
ган даражада бўлсагина, чинакам 
янги адабиёт мавжудлигига ишо-
ниш мумкин.

Зомин семинари бошқа жанр 
йўналишлари қаторида янги, ёш, 
иқтидорли мунаққидларни кашф 
қилади деб умид қиламиз.

Ботиржон ЭРГАШЕВ,
Ўзбекистон Ёзувчилар 
уюшмаси раисининг 

ёшлар масалалари бўйича 
ўринбосари:

– Адабиётга муҳаббатли 
юртдошларимиз, айниқса, ёш 
йигит-қизларимизга яхши маъ-
лумки, ҳар йили Ўзбекистон 

Ёзувчилар уюшмаси, Жиззах 
вилояти ҳокимлиги, “Дўстлар 
клуби” доирасида акциядорлик 
тижорат Халқ банки ҳамда бир 
қатор вазирлик ва идоралар 
ҳамкорлигида Республика ёш 
ижодкорларининг анъанавий Зо-
мин семинари ўтказиб келинади.

Мамлакатимизда адабиётга, 
хусусан, ёш ижодкорларга бўла-
ётган эътиборларнинг самараси 
ўлароқ, йилдан йилга ёшларнинг 
бадиий ижодга қизиқиши ошиб, 
семинарнинг қамрови ҳам кен-
гайиб бормоқда. Талаб ва истак-
ларга мувофиқ анжуман аҳами-
ятини янада ошириш мақсадида 
ташкилий масалаларда ҳам ён-
дашув тубдан ўзгармоқда. Пре-
зидентимиз қарорига биноан бу 
йилги анжуманда юртимизда-
ги атоқли адиблар номи билан 
аталувчи ижод мактабларининг 
ҳар биридан беш нафардан 
иқтидорли ўқувчилар ҳамда бир 
нафардан кузатувчи устозлар 
иштироки ҳам кўзда тутилган. 

Шу боис, ҳудудий босқичларда 
қатнашиб, Зомин семинарининг 
Республика босқичига йўллан-
ма олган саксон олти нафар 
ёшларга ижод мактабларининг 
ижодкор ўқувчилари ҳам қўшил-
ди.

Анжуманнинг бу галги расмий 
қисми ҳам одатдагидай пойтах-
тимиздаги Адиблар хиёбонидан, 
буюк бобокалонимиз ҳазрат 
Алишер Навоий ҳайкали пойига 
гуллар қўйиш билан бошланди. 
Бир гуруҳ устоз адиблар, ада-
биётшунос олимлар ҳамда юз 
нафардан зиёд ёшлар ўзбек 
адабиёти пирининг ғойибона ду-
олари билан Зоминга йўл олиш-
ди. У ёғи катта таассуротларга 
бой, ҳеч қачон унутилмайдиган, 
уч куни уч асрга арзирли Ўрик-
лисойнинг муаззам бағри.

Анжуманда назм, наср, пуб-
лицистика, болалар адабиёти, 
бадиий таржима, драматургия 
ва адабий танқид йўналишлари-
да машғулотлар бўлиб ўтди. Ўз-

бек адабиётининг забардаст ва-
киллари Ўзбекистон Қаҳрамони 
Иброҳим Ғафуров, Ўзбекистон 
халқ шоирлари Сирожиддин 
Саййид, Усмон Азим, Маҳмуд 
Тоир, Кенгесбай Каримов, ада-
биётшунос олимлар Қозоқбой 
Йўлдошев, Сувон Мели, Нурбой 
Жабборов, шоирлар Николай 
Ильин, Эшқобил Шукур, Кавсар 
Турдиева, Азиз Саид каби устоз-
лар уч кун мобайнида ёшлар-
нинг ижоди билан яқиндан та-
нишиб, керакли маслаҳатлар 
беришди. Анъанага кўра, устоз-
лар эътирофига сазовор бўлган 
иқтидорли ёшларнинг ижодий 
ишлари “Биринчи китобим” ло-
йиҳасида бир неча минг нусхада 
чоп этилади.

Якунда ёшларга анжуманда-
ги иштирокларини тасдиқловчи 
сертификат, семинарнинг мах-
сус статуэткаси, Ўзбекистон 
Ёзувчилар уюшмаси ҳамда ҳам-
корларнинг қимматбаҳо эсдалик 
совғалари топширилди.

Шавкат МИРЗИЁЕВ:

“Ёш ижодкорларнинг мустақил Ватан 
адабиётига Жиззах диёридан қўяётган 
қадамлари қутлуғ бўлсин!”

Сирожиддин САЙЙИД,
 Ёзувчилар уюшмаси раиси, 

Ўзбекистон халқ шоири, Олий 
Мажлис Сенати аъзоси:

ҲИКОЯ

БИТТА ВАТАН, 
БИТТА ХАЛҚ
Ҳўқанд ёнди!
Ёғилди офат,
Ёниб битди улуғ мамлакат.
Э воҳ!
Қарши умматга уммат
Шайландилар қонли ҳамлага.
Самовотнинг киприклари нам,
Кўзларида нелар қалқиди?!
Бухоро ҳам, кўҳна Ҳўқанд ҳам
Битта Ватан, битта халқ эди!
Йиқитдилар она юрт туғин,
Кўнгилларни тарк этди шодлик.
Нодира – бу абадий йиғи,
Нодира – бу маъюс озодлик!

Темурларни туққан ҳур халқим,
Қани ким бор, қалқон бўлишга?
Қани ким бор, хоинга қалқиб
Миллат дея ёниб ўлишга?
Сиз йиқилманг, сўнмасин учқун
Ҳукмрондир токи таҳлика.
Ҳўқанд учун,
Ор-номус учун,
Ватан учун яшанг, маликам!
Элига ёв, шайтонга шерик,
Ўша қассоб, ўша каззоби.
Нодира – бу қўлдан кетган эрк,
Нодира – бу қуллик азоби!

Жонажоним!
Юр энди нари
Ватанфуруш кас – “мулло”лардан.
Янги аср Нодираларин
Бугун асра Насруллолардан!
Шунда баланд ҳилпирар туғинг,
Кўнгилларга қайтади шодлик.
Нодира – бу абадий йиғи,
Нодира – бу маъюс озодлик!

Нилуфар ЭРГАШЕВА,
Зулфия мукофоти совриндори,

Фарғона вилояти

ÈË¥ÎÌ ÆÈËÂÀÑÈÈË¥ÎÌ ÆÈËÂÀÑÈ
Тонг... 
У бефарқ эди. Атрофида-

ги таниш-нотанишларнинг ға-
ла-ғовури ҳам қулоғига кирмас 
эди. Ҳамма бақириб йиғлар-
ди. У эса бир томчи ҳам кўз 
ёш тўкмади. Нима учун, ким 
учун йиғласин? Ахир, шу одам 
эмасмиди уларнинг бор-йўғини 
шайтон шарбатига алмашган? 
Шу инсон эмасмиди ундан бо-
лалигини тортиб олган, ширин 
дамларини кул қилган? Шу ин-
сон эмасмиди фаришта она-
сига йигирма йил заҳар-заққум 
юттириб, қирққа тўлмасидан 
гўрга тиққан?! Ўн олти кўклам-
ни қаршилагунча не кунларни 
кўрмади бу шўрликнинг боши. 
Изғирин қишда томдан томчи-
лаган тинимсиз чаккига ҳам, 
қарзини сўраб чиққан қўшнилар-
нинг зардасига ҳам, тенгдош-
ларининг камситишлари-ю, 
қа рин дошларнинг таъна-ма-
ломатларига ҳам чидаб келди. 
Ўшанда ўн ёшда эди. Шу ёшида 
у сочига оқ ораламай оламдан 
кўз юмган волидасининг ўлими-
га ҳам чидади... Чидайверди! 
Ахийри, у ҳиссиз бўлиб қолди. 
Бир зумда ўн олти йиллик умри 
кўз олдидан ёз ёмғиридек ёғиб 
ўтди. Атрофидаги одамлар ҳов-
лини бошларига кўтариб, бир-
дан фарёд солишди. Уйлари-
да қаёқдан пайдо бўлди шунча 
одам? Шунча қариндошлари 
бормиди уларнинг? Тиригида 
акасидан жирканган “меҳрибон” 
сингиллар дод солиб йиғларди. 
Нега жигарини тиригида йўқлаб 
келишмади бу сохта қадрдон-
лар? Нега уни вақтида йўлга 
солишмади? Миттигина жиян-
ларини-чи, нега сочларини си-
лашмади, эркалашмади ҳеч?! 
Бирдан онгига ўқдек келиб қа-
далган фикр хаёлларини чил-
парчин этди. У ҳаётдаги сўнгги 
яқинидан, суянолмаса-да, асли 
ўзи жондан суйган тоғидан 
ажралганини ҳис этди!

Тобут ердан кўтарилди... 

Унинг олти йилдан бери ёшлан-
маган қароқларидан яноқларига 
ёш томчилади. Бироқ у фарёд 
солмади. Кўҳна оламнинг аза-
лий, оғир сукунатини бузгиси 
келмагандир балки. Орқа эшик-
дан чиқди-ю, унинг энг қадрдон 
кишиси тобутини елкалаб бо-
раётган инсонлар ортидан аста 
эргашди. Болаликдаги синга-
ри энтикиб-энтикиб борарди 
у... Тобутни кўк пештоқли эски 
масжид ҳовлисига киритишгач, 
ерга қўйишди. У куз шамолида 
тўзғиган тақимини ўпиб тур-
гувчи қоп-қора майин сочлари 
орасидан ҳовлига боқарди. Бо-
шига оппоқ салла ўраган, эллик 
ёшлар чамасидаги имом-хатиб 
оғир қадам босиб келди. Жано-
за дуосини бошлашдан олдин 
анъанага кўра халқдан сўради: 
“Марҳумнинг кимдандир қар-
зи бор эдими?” Халқ жим эди. 
Балким тиригида узолмаган 
қарзларини жонсиз марҳум-
дан сўрашга ор қилишгандир. 
Имом таомилга кўра вазмин 
оҳангда яна икки маротаба са-
волни такрорлади. Шунда чи-
норлар орасидан вазиятни ун-
сиз кузатиб турган бир жуфт кўз 
одамлар орасига отилиб чиқди: 
“Мендан қарзи бор эди. Отам-
нинг мендан ўн олти йил қарзи 
бор. Ўн олти йиллик меҳр қарзи 
бор отамнинг!”

НАЙ БИЛАН СУҲБАТ
Тандирда нон иси, кўнгилда виқор,
Бўғзимда чалмоқда най ўз куйини.
Тил билан дил айро, ўртада девор,
Мени безор қилди юрак ўйини.

Най дейди: “Сирлашгин мен билан, эй қиз,
Кўзларим йўлингга муштоқ, интизор.
Искандар сирини очганман ҳаргиз,
Аммо энди билдим, кўнгил дўстга зор”.

Йўлладим мен ҳорғин жавобим унга:
“Сирларни гуллашдан бўлсанг толмаган,
Мен ширин сиримни айтганман тунга,
Сенга айтадиган сирим қолмаган”.

Шамсиқамар СУЮНОВА,
Сурхондарё вилояти

БИР ФИНЖОН ҚАҲВА
Кел, бугун, севгилим, қолайлик ёлғиз,
Соғинчга термилиб, оғриб кетди жон.
Қаҳва олиб келдим,
Энди иккимиз
Қаҳва ичамизми бир-икки финжон?

Гўёки хазина топган сайёҳдек,
Термилиб тураман киприк қоқмасдан.
Сен эса уялиб бошингни эгиб,
Кўзингни оласан менга боқмасдан.

Яноқлар ҳар кеча кўздан ёш тотди,
Ашкингдек юракдан ёт бўлмайди у.
Қаҳва севги каби ширин бўлади,
Аммо севги каби маст қилмайди у.

Кел, бугун дўстлардек суҳбат қурайлик,
Гўё севмаганман сени ҳеч қачон.
Қасамлар ичмасдан
Қаҳва ичайлик,
Кўп эмас,
бор-йўғи
бир-икки финжон.

БОНГ
Қуёш кўкдан бўлди бадарға,
Булутларга яширинди ой.
Тун. Заминда бари одамлар
Мудроқ босиб қолди ҳойнаҳой.

Чор тарафда жимжитлик, гўё
Пистирмада тутилган сукут.
Беҳаловат увлайди шамол,
Кузги баргдай титрайди вужуд.

Бу тунда бир хавфу хатар бор,
Тошаётир қайноқ сутдай онг.
Инсониятни уйғотинг, ҳайҳот,
Бонг уринглар!
Бонг уринглар!
Бонг…

Еру кўкни ларзага солинг,
Тонг уйғонсин ўтли садодан.
Э воҳ, қандай мудрамоқ мумкин
Чўғ устида турган дунёда?!

Фаррух АМИРОВ,
Жиззах вилояти

УМИД
Умр осмонида ярим ойларнинг
Вақтлар ўтиб яна тўлмоғи бордир.
Кўнгил гулзорида ғуссаю ғамнинг
Гуллари хазонлаб, сўлмоғи бордир.

Жонингни қийнаган ҳар оғриқ, озор
Шифога айланиб қолмоғи бордир.
Хоҳ тилдан, хоҳ дилдан кечган дуо бор – 
Гўзал тарзда “насиб” бўлмоғи бордир.

Қаро тун зулмати сўнгида зотан,
Тонгнинг насимлари елмоғи бордир.
Ва бир кун қаҳратон қишлар ортидан
Гулгун баҳорларнинг келмоғи бордир...

Умиджон САЙФУЛЛАЕВ,
Тошкент вилояти

ТАФОВУТ
Кимга қор ёқади, кимга саратон,
Яна кимга хазон фасли ё баҳор.
Дунё яралдики, минг турфа инсон,
Ҳар бири бир олам, феъли бетакрор.

Ҳар бирин амали, забони бўлак,
Турфа мақсад сари ташлайди қадам.
Кимнингдир қисмати кимгадир ўрнак,
Кимнингдир лойига тояр ёт одам.

Ҳар ким ўз-ўзича севар Ватанни:
Кимдир севгисини қилади достон.
Аллаким юртига пайвандлаб жонни,
Кўнгли янглиғ уни этади бўстон.
Кимга қор ёқади, кимга саратон...

Маҳзуна ҲАБИБОВА,
Бухоро вилояти

ОҚ АКАЦИЯ
Акация гуллаганида
Кўксим тўлар нафис ҳавога,
Акация гуллаганида
Руҳим уча бошлар самога.

Акация гуллаганида
Умрим тағин тотли туюлар,
Акация гуллаганида
Кўзларимдан севинч қуйилар.

Акация гуллаганида
Унутгайман ҳамма нарсани.
Акация гуллаганида
Эслаб қолгум негадир сани!

Муслим ПИРМУҲАММАД,
Навоий вилояти

Умида РАҲМОНОВА
Бухоро вилояти

Ўн олти йиллик 
ҚАРЗ

Суратлар муаллифи Аҳмад ТЎРА.

Ҳар тирик жон каби дил сиё ҳи 
билан ёзилган китобларнинг ҳам 
қувончлию аянчли тақдири бўлади. 
Китобхоннинг сирдош ва дилдоши, 
кўнгил мулки мақомига кўтарилган 
асар лар асрлардан асрларга ўтиб 
яшайди, неча-неча авлод лар қал-
бини илм нури билан ёритади. Яна 
шундай асарлар бўладики, улар 
замиридаги чин ҳақиқат адолат 
машъали янглиғ порлаб, золимлар, 
босқинчилар, фирибгару фитнакор-
ларнинг  кўнглига қўрқув солади. 

Китобшунос, адаб илмига доир кўп-
лаб асарлар муаллифи ибн aн-Нaдийм-
нинг хотирлашичa, халифа Мaъмун бир 
урушдa Рим пoдшoҳини мaғлуб этгaч, 
ўзаро сулҳгa кўрa, ундан ўлпон ўрни-
га бағдодлик олимларга xaзинaсидaги 
нодир китoблaрни тaржимa қилиш учун 
руxсaт бeришини талаб қилган.

Фoтимий xaлифaлaрнинг машҳур 
кутубxoнaлaри мaмлуклaр тaжoвузи 
пайтида йўқ қилинган. Муаррихлар 
“Жoҳил оломон нодир китoблaргa ўт 
қўйиб, улaрнинг жилдидaн кийишгa 
пoйабзaл ясaб oлдилар”, дея ёзишган.

Бoсқинчилaр Бaғдoдни вайрон 
қил ганларида бу ердаги машҳур ку-
тубхоналар тамомила йўқ қилинган. 
“Вaҳшийлaр қўллaригa илингaн бaр-
чa китoблaрни дaрёгa улoқтиришган, 
сувга тaшлaнгaн китoблaр ҳисoбигa 
дaрё сувлари қирғоқларидан тoшган, 
шу дaрaжaдaки, oтлиқ киши дарёнинг 
у сoҳилидaн бу сoҳилигa бeмaлoл ўтa 
oлган, китoблaрнинг рaнги ҳисoбигa 
сув бир нeчa oй тимқoрa рaнггa бўял-
ган”. 

Сaлиб юришлaри дaвридa Трипо-
лидa уч миллиoн китoб йўқ қилинган. 
Мусулмон Aндaлусиясигa уюштирил-
гaн бoсқинда Ғaрнoтa мaйдoнидa бир 
миллиoндaн oртиқ китoб шафқатсиз-
ларча ёқиб юбoрилгaн. Нобель муко-
фоти соҳиби, физик олим Пьер Кюри 
бу машъум жоҳиллик ҳақида шундай 
ёзади: “Андалусиядан бизга бор-йўғи 
30 та китоб қолди, холос. Шу китоблар-
ни ўқиб, атомни парчалашга эришдик. 
Агар биз ана ўша буюк ислом цивили-
зациясига тегишли китобларни ёқиб 
юбормай, сақлаб қолганимизда нима 
бўларди − биз бугун фазодаги галак-
тикалар орасида сайр қилиб юрган бў-
лардик”. 

Асар ёзиш режаси қамоқхонада 
туғилган машҳур китоблар ораси-
да Сервантеснинг “Дон Кихот”, Жон 
Баняннинг “Авлиёнинг саёҳати”, Оскар 
Уайльднинг “Қамоқдаги истиғфор”, 

Никколо Макиавеллининг “Ҳукмдор” 
асарлари бор.

Ўзбекистон халқ ёзувчиси Мирзака-
лон Исмоилийнинг “Фарғона тонг отгун-
ча” романи ҳам қамоқхонада ёзилган. 
Маҳбус Исмоилов кунлик юк ташиш 
режасини ортиғи билан бажаргани, 
тинимсиз ишлагани учун унга дастлаб 
кунига икки варақ, сўнг уч, тўрт варақ 
қоғоз берилган. Назоратчилар ўзбе-
кистонлик маҳбус қоғозга нималарни 
ёзаётганини кузатиб туришган.

Романнинг сўнгги бобига 
келганида Исмоиловнинг қа-
моқ муддати тугаб қолади. 
Ёзувчининг қамоқхона раҳ-
барларига ёзган аризасига 
Москвадан рухсат келгач, 
Мирзакалон камерада “ис-
тисно тариқасида” яна йи-
гирма кун яшаб, асарни ёзиб 
тугатади.

Яқин ўтмишда ёзилган 
баъзи китобларда Тошкент-
нинг сўнгги қозикалони Ҳа-
кимхўжа эшон Норхўжа эшон 
ўғли ҳақида асосан салбий 
фикрлар бор эди. Бу ҳолат-
га устоз Шариф Юсуповнинг 
“Тарих уммони сирлари” ки-
тобида аниқлик киритилган. 
Муаллиф шундай ёзади: 
“Эмишки, Тошкентга Черня-
ев қўшини ҳужум қилган 1865 
йилнинг ёзида қозикалон ўзи истиқо-
мат қилган Себзор даҳаси йигитларини 
босқинчиларга қарши курашга бошла-
ган, кучи етмагач, ўз одамлари билан 
қочиб қолган. Гўё ўз мансабини сақлаб 
қолиш илинжида шаҳар дарвозасини 
босқинчиларга очиб берган экан ва ҳо-
казолар... Аслида воқеа бундай бўлган. 
Тошкент шаҳри қамалда қолгач, бир 
ярим ой мобайнида кўз кўрмаган, қулоқ 
эшитмаган азоблардан қирилиб битиш-
га маҳкум этилган аҳоли Абулқосим-
хон эшон, Солиҳбек охунд, Ҳакимхўжа 
қозикалон сингари покдомон зотларга 
илтижо қилиб, душман билан муроса 
йўлини топишни сўрайди. Шу тариқа 
сўнгги чора сифатида таслим бўлиш 
ҳақида Черняев билан битим тузила-
ди. Бу тўғрида ишончли манбаларда 
ёзиб қолдирилган. Ана шу воқеалардан 
кейин Ҳакимхўжа қозикалон Туркистон 
губернатори Романовский иштирок эт-
ган катта йиғилишда бу ҳукмдорнинг 

дағдағасига жавобан, дилидаги гапни 
дангал айтади: “Ҳаммамизни яратган 
Ҳақ таоло бор. Унинг амри ҳар бир 
инсон учун муқаддасдир, бинобарин, 
сизнинг амрингиздан ҳам юқори тура-
ди. Агар Ҳақ таоло мени ўз паноҳида 
асраса, фақат сиз эмас, балки сиздан 
юқорида турганлар ҳам ҳеч нарса қила 
олмайсизлар. Муҳтарам жаноб, сиз 
мени қўрқитиш билан шариат йўлидан 
тойдиришга мажбур қиламан деб ўйлай 
кўрманг!”

Бу жасоратли гап император са-
ройигача етиб бориб, катта шов-шув-
га сабаб бўлади. Шундан сўнг йирик 
ҳукмдорлар орасида “Туркистонда Ху-
додан бошқа ҳеч кимдан қўрқмайди-
ган жасоратли ягона одам бор, у − Ҳа-
кимхўжа қозикалондир”, деган овоза 
тарқалади...”

Абдулла Қодирийнинг уч ҳукмдорни 
мафтун этган Хонпошша ҳақидаги ки-
тоби ёзиб тугатилмаган. Тадқиқотлар-
да айтилишича, адиб мавзуни ўрганиш 
учун бир неча бор Марғилонда бўлган, 
Худоёр хон зўрлик билан уйланиб ол-
ган Розиябегим билан учрашган, унинг 

аянч ли тақдири билан қизиққан. Қамоққа 
олинганида НКВД тинтувчилари адиб би-
лан бирга романнинг дастлабки боблари 
битилган варақларни ҳам  “вешдок” – жи-
ноятни тасдиқловчи ҳужжат сифатида 
олиб кетишган. Хотираларга кўра, ҳибс-
хона назоратчилари нос чекканларида, 
туфдон сифатида шу варақлардан фой-
даланишган. Миллий адабиётимиз яна 
бир ноёб асарни йўқотган.

Исмоил Ғаспрали асаридан ўқига-
ним: “Абу Жаъфар Юнон ҳукмдори би-
лан иноқ бўлиб, Афинадан беадоқ ки-
тоблар олдиради. Маъмун даврида Яҳё 

ибн Холид Бармакий Птоломейнинг 
“Мажистий” асарини таржима қилади. 
Санад бин Али ва Холид бин Абдума-
лик астрономия бўйича янги маълумот-
ларни қўлга киритадилар. Ер шарининг 
узунлик ва кенглик даражалари ўлчаб 
чиқилади. Аббос бин Саййид Жўша-
рий каби машҳур олимлар юнонлар-
нинг астрономияга оид асарларидаги 
кўплаб хатоликларни аниқлайдилар, 
қуёш доғлари, ой-кун тутилиши, думли 
юлдузлар борасида бир қанча кашфи-
ётлар қиладилар. Европа олимлари 
ҳандаса (геометрия) илмини хуросон-
лик Абулвафонинг ҳижрий бешинчи 

аср бошида тузган “Аз-зижи Шомил” ва 
“Мажистий”сидан ўрганди...”

Машҳур голланд врачи Герман Бур-
хавенинг “Тиббиёт санъатининг ягона 
ва теран сири” номли китоби муаллиф 
ўлимидан сўнг 1738 йили аукционда 
10 минг долларлик олтинга сотилади. 
Бежирим безалган ва ғилофланган 
китоб очилганида унинг саҳифалари 
бўм-бўшлиги маълум бўлади. Биринчи 
саҳифасида биргина шу ёзув бор экан, 
холос: “Бошингни совуқда қолдирсанг 
ҳам оёғингни иссиқ тут. Шундагина сен 
энг зўр врачларни ҳам қашшоқликка 

маҳкум қиласан”.
Бир китобда ўқиганим ёдимга туш-

ди: “Сўқирлик шайтон ва жиноятга 
ўрин қолмаган бахтли коинотдир... 
Табризлик Шайх Али исмли машҳур 
мусаввир Жаҳоншоҳ учун “Хусрав ва 
Ширин” девонига суратлар чизади. 
Иш яримлаб қолганида шоҳ ўзи учун 
дунё да тенгсиз китоб яратилаётгани-
дан беҳад хурсанд бўлади. Аммо кўнг-
лида хавотир уйғонади:  Шайх Али 
унинг азалий рақиби бўлмиш Узун 
Ҳасанга бундан-да гўзал ва бебаҳо 
китоб яратиб бериши мумкин. Бунга 
эса йўл қўйиб бўлмайди. Китоб бити-

ши билан Шайх Алининг кўзини кўр 
қилиш керак.

Шоҳ мулозимларига тегишли топ-
шириқ беради. Бундан мусаввир хабар 
топади, аммо у Табризни тарк этмай-
ди, ҳеч нима бўлмагандай, ишини да-
вом эттираверади. Китоб битгач, шоҳ 
ёвуз ниятини амалга оширади. Бироқ 
бу ишидан ҳеч қандай натижа чиқмай-
ди. Шайх Али Узун Ҳасанга хотираси 
асосида янада гўзал ва бетакрор китоб 
тайёрлаб беради. Бундан илҳомланган 
Узун Ҳасан Жаҳоншоҳга қарши қўшин 
тортади, рақибини мағлуб этиб,  унинг 
хазинасидаги ноёб китобни қўлга кири-
тади. Кейинроқ фотиҳ Султон Маҳмуд 
Узун Ҳасанни енгиб, иккала китобни 
ҳам олиб кетади.

Европанинг бир қатор мамлакатла-
рида вақти-вақти билан ўн икки-ўн тўрт 
ёшли ўсмирларнинг қанча фоизи китоб 
ўқишига аниқлик киритиб турилади. Бу 
ҳудудда китоб ўқимайдиган болалар-
дан келгусида жиноятчилар чиқиши 
эҳтимоли назардан қочирилмас экан...

Ўзбекистонда шахсий кутубхона-
сида ўн мингдан ортиқ китоблар жам-
ланган юздан ортиқ китобсеварлар 
бор. Ҳар йили юз минг нусхадан ортиқ 
китоб Ўзбекистон Ёзувчилар уюшмаси 
ҳомийлигида чоп этилиб, ёш китобхон-
ларга бепул тарқатилмоқда.

Китоблар ҳақидаги ҳикоятни яна 
узоқ давом эттириш мумкин. Мақо-
лани муаллифлик ҳуқуқи ўзимга те-
гишли бўлган бир дақиқалик фильм 
сценарийси билан якунламоқчиман: 
“Тўй. Карнай-сурнай садолари. Куёв 
бола жўралари билан келинни олиб 
кетишга келган. Гуллар билан яса-
тилган “Мерседес”. Келинни авай-
лаб машинага ўтқазишади. Машина 
ўрнидан қўзғолаётганида кутил-
маган воқеа юз беради – келин ма-
шинадан тушиб, ҳай-ҳайлашларига 
қарамай, уйи томон югуради. “Вой 
шарманда, келин қочиб кетди”, де-
ган ғийбат бош ланади. Куёв гангий-
ди. Бир неча дақиқадан кейин келин 
қайтади. Қўлида китоб. “Бобом ўн 
олти ёшга тўлган куним совға қил-
ган эдилар”, дейди у ноёб ҳадяни 
бағрига босганча машинага ўтира-
ётиб”.

Ҳавас қилса арзигулик тақдир.

Аҳмаджон МЕЛИБОЕВ

Қисмати ўзидан оғир китобларҚисмати ўзидан оғир китоблар
БЕДОР ЎЙ 

Бугунги глобаллашув даврида ўзининг асл қиёфасини 
асраб қолиш, айниқса, ёш авлодга тўғри таълим-тарбия 
бериб, уларни ҳақиқий шахс сифатида вояга етказиш 
инсоният олдида турган энг долзарб масалалардан бири 
ҳисобланади. Ҳар бир халқ ўз фарзандига одоб-ахлоқ 
ўргатиш ва маънавий баркамол инсон сифатида камолга 
етказишда, аввало, аждодларидан мерос бўлган анъана 
ва қадриятларга, ўзига хос усул ва воситаларга суяниши 
табиий. 

Бироқ ҳозирги замонавий дунё да аксарият ёш оналар 
бола тарбиясида миллий анъаналар ва замонавий усуллар-
нинг қай бирига таянишни билмай аросатда қолгани ҳам 
сир эмас. Халқимизда “бола уч ёшгача подшоҳ” деган нақл 
бор. Азалдан ота-боболаримиз жажжи гўдакларни қаттиқ 
койимасликка, унинг ҳар қандай истакларини бажаришга 
жиддий эътибор қаратган. Aммо бундай ҳаётий тажриба 
ҳозирги кун талабларига қанчалик мос келади? Япониялик 
электроника муҳандиси, “Sony” компания си асосчиларидан 
бири, болалар тарбияси бўйича мустақил тадқиқотлар 
ўтказган Масару Ибука ушбу масалага янгича ёндашади. 
Унинг “Учдан кейин кеч” номли китобида ҳаётий, таъли-
мий кўникмаларни ўргатишга киришиш учун боланинг 
маълум ёшга етишини кутиб ўтириш – вақтни бой бериш 
билан баробар эканлиги таъкидланади.  

ЭРТА РИВОЖЛАНТИРИШ
Муаллифнинг ёзишича, даст лаб уни япониялик аксари-

ят ёшларнинг ўз ҳаётидан қониқмаслиги, ўзини бахтсиз ҳис 
қилиши жиддий ўйлантириб қўйган. Шу боис Масару Ибука 
мактаб ва боғча ёшидаги болаларнинг ҳаётини ўргана бош-
лайди. Ниҳоят, олим инсоннинг ҳаётда ўз ўрнини топиши, 
келгусида бахтиёр ёки ғамгин умр кечириши унинг болалик 
чоғларига, яъни айнан уч ёшгача бўлган даврига боғлиқ 
эканлигини аниқлайди. Масару Ибука узоқ йиллик кузатув ва 
тажрибалари натижасида 1969 йилда Япония Эрта ривожла-
ниш уюшмасини ташкил қилади. Шу асосда кўплаб хорижлик 
олимлар билан турли тажрибалар олиб бориш ва ўзаро фикр 
алмашиш орқали фарзанд тарбияси бўйича анъанавий ёнда-
шувлар нотўғри, деган хулосага келади. 

Ибуканинг таъкидлашича, барча болалар туғилганидаёқ 
ноёб қобилият эгаси бўлади. У эндигина дунё юзини кўрган 
чақалоқларга ҳам атрофидаги муҳитнинг таъсири жуда катта 
эканлиги ҳақида мулоҳаза юритиб, болаларнинг эрта ривож-
ланишида қўл келадиган оддий ва тушунарли усулларни 
таклиф қилади. Катталар машаққат билан эгаллайдиган кў-
никмаларни болалар оддий ўйин лар ёрдамида ҳам ўзлашти-
риб олиши мумкинлигини ҳаётий таж рибалар орқали исбот-
лайди. Бу жараёнда болани қиммат таълим муассаларида 
ўқитиш эмас, балки онанинг у билан кўпроқ вақт ўтказиши, 
бирга шуғулланиши, дилдан суҳбатлашиши энг муҳим омил 
эканлигини қайд этади. 

Япон мутахассиси эрта таълим деганда рақамлар ва ҳар 
хил маълумотлар воситасида мажбурий равишда гўдакни ақ-
лий ривожлантиришни назарда тутмайди. Олим турли ўйин-
лар ёрдамида болани ақлий жиҳатдан камолга етказиш, ки-

тоб ўқиб бериш, мусиқа тинглашига шароит яратиш ва кўпроқ 
эркалаш ёрдамида унга дунёни танитиш зарурлигини таъкид-
лайди. 

Одатда оналар фарзандлари ҳақида ҳамма нарсани била-
ман деб ўйлайди. Аслида эса улар ўз гўдагининг имконият ва 
қобилияти борасида деярли тасаввурга эга эмас. Улар дил-
банди улға йиб, ақлини танигандан кейингина унга нималар-
нидир ўргатишга ҳаракат қилади. Бироқ замонавий тадқиқот-
ларга кўра, инсон миясидаги ҳужайраларнинг 70-80 фоизи у 
уч ёшга тўлгунига қадар ривожланиб улгурар экан.       

Ибука болаларга ёқимли мусиқа эшиттириш, скрипка ча-
лиш ва хорижий тилларни ўргатишни азбаройи унинг келажак-
да санъат кор ёки дипломат бўлиб етишиши учун эмас, балки 
истеъдодини кашф қилиш, имкониятларини ри вожлантириш 
учун амалга ошириш зарурлигини уқтиради. 

ТАРИХИЙ ТАЖРИБА
Қадимдан инсонга ноёб қобилият Яратган томонидан 

инъом этилади, деган қараш шаклланган. Моцартнинг уч 
ёшида пианино чалгани, Жон Стюарт Милл айнан шу ёши-
да лотин тилидаги мумтоз адабиётларни ўқий олгани ҳақида 
эшитганимизда, “улар туғма даҳо бўлишган” деган хулосага 
келамиз. Аммо Моцартнинг таржимаи ҳолида айтилишича, 
унинг отаси файласуф олим саналса-да, мусиқага меҳри ўз-
гача бўлган. Падари фортепьянода ижро этган мусиқаларни 
тинглаб улғайган Моцарт илк ёшлариданоқ ноталарни ёд ол-
ган. Тўрт ёши дан катта-катта мусиқий асар  ларни қийинчилик-
сиз ижро эта бошлаган, беш ёшида эса ўзи нинг илк мусиқий 
композиция сини яратган. 

Бундай ҳаётий мисоллар чиндан ҳам барча гўдаклар ўзига 
хос қобилият соҳиби сифатида дунё га келишидан гувоҳлик 

беради. Келажакда уларнинг ана шу салоҳиятининг юзага 
чиқиш-чиқмаслиги эса ота-оналар эътибори ва тарбиясига 
боғлиқ. 

Бугунги кунда аксарият ота- она лар икки-уч ёш оралиғи-
даги фарзандлари билан муносабатга киришиш ва уларни 
тарбиялашда қатор муаммоларга дуч келишмоқда. Руҳшу-
носларнинг таъкид лашича, бу давр – боланинг ўз “мен”ига 
эга бўлиши, мустақил қарор қабул қилиш кўникмасининг 
шаклланиши, туйғуларини очиқча ифодалаши, қизиқувчан-
лиги, кашфиётлар қилишга интилиши намоён бўладиган, 
катталарнинг меҳр-муҳаббатига ташна бўлган муҳим палла 
ҳисобланади. Бу пайт да уларнинг юқоридаги каби хоҳиш-ис-
такларини эътиборсиз қол дир маслик лозим. 

ИБН СИНО ЎГИТИ
Улуғ мутафаккир Aбу Aли ибн Сино ҳам “Тадбири манзил” 

рисоласида фарзанд тарбиясида илм ва ахлоқ уйғунлиги 
масаласига алоҳида эътибор қаратган. Aлломанинг назди-
да шахс табиатига ижобий фазилат ва одатларни сингдириш 
қанчалик мушкул бўлса, унинг феълига сингиб кетган салбий 
одатларга барҳам бериш ҳам шунчалик мураккаб ишдир. 

Ибн Сино фарзандларга барвақт тарбия беришнинг аҳа-
мияти ҳақида шундай ёзади: “Болага унинг тана бўғинлари 
барқарор бўлган, тили тўғри ва равон гапириш, қулоқлари ўз-
галарнинг сўзларини тинглаш ва қабул қилиш даражасига ет-
ган пайтдан бошлаб илм ва ахлоқ-одоб асосларини ўргатишга 
киришиш лозим”. Бундан кўринадики, аждодларимиз ҳам эрта 
тарбияни ёқлашган. Ота-боболаримизнинг болани бе ҳуда ко-
йимаслик, унга босим ўтказмаслик ҳақидаги ҳаётий таомилла-
ри ҳам аслида гўдакнинг журъатсиз, қўрқоқ бўлиб улғайишининг 
олдини олиш ва руҳиятига озор етказмасликни назарда тутади.

БОҚИЙ МЕРОС
Улуғ маърифатпарвар Aбдулла Aвлоний тарбияга эъти-

борсизликнинг оқибатлари ҳақида куюнчаклик билан шундай 
ёзган эди: “Бугунги кунда жамиятимизнинг юзини қора қилув-
чи пасткашлар, ёмонлар, бебошлар, ўғрилар, гиёҳвандлар 
ва нашавандлар... кеча тарбиясига эъти бор берилмаган бо-
лалардир”. Дарҳақиқат, ота-онанинг фарзандига қолдириши 
мумкин бўлган энг катта мероси бу – муносиб тарбиядир. 

Бола тарбиясига эса, асосан она масъул ҳисобланади. 
Бундай улкан масъулият аёлни илм ва изланишлар сари чор-
лаши лозим. Ахир, ёш авлоднинг келажаги унинг ақл-закова-
тига боғлиқ. Афсуски, кўпчилик оналарнинг билимсизлиги ва 
фарзанд тарбиясига эътиборсизлиги туфайли ҳам жамияти-
мизда жиноятга, зўравонликка мойил болалар сони камай-
маяпти. 

Она – мисоли бир кўзгу. Унинг ҳар бир хатти-ҳаракати ёки 
оғзидан чиққан яхши-ёмон сўзини фарзанди айнан такрор-
лашга интилади. Халқимизнинг “қуш уясида кўрганини қи-
лади” деган нақли ҳам тарбия қай даражада нозик масала 
ҳисоб ланишини кўрсатиб турибди.  

Хуллас, фарзанд тарбиясидек масъулиятли ишга қан-
чалик эрта киришсак, натижаси ҳам кўнгилдагидек бўлади. 
Зеро, фарзанд га вақтида берилган тарбиянинг аҳамияти унга 
ўз вақтида тутилган таомдан афзалроқдир. 

Васила ҲAБИБУЛЛAЕВA

МУЛОҲАЗА

ТТарбиянинг вақтиарбиянинг вақти

қачон?қачон?

ХХ асрнинг 20-йилларида санъатнинг 
барча турлари қатори мусиқага ҳам 
жиддий эътибор берилди. Абдурауф 
Фитратнинг “Ўзбек классик мусиқаси 
тарихи” номли махсус китоб ёзгани ҳам 
маълум. Ғулом Зафарий эса “Шарқ му-
сиқалари ва чолғулари”, “Мусиқа муам-
моси”, “Ўзбек мусиқаси тўғрисида” каби 
мақолаларини эълон қилган. 

Ўз даврининг адабиёти ва санъати 
кўзгуси бўлган “Маориф ва ўқитувчи” 
журнали ҳам миллий мусиқамиз тарихи, 
мусиқа қуроллари тўғрисида мақолалар 
бериб боради. Қуйида бухоролик Ражаб-
зоданинг машҳур шарқ миллий чолғу 
асбобларидан бири – танбур ва унинг 
бошқа халқлар мусиқа асбоблари билан 
таққосланган мақоласини газета ўқувчи-
ларига тақдим этамиз.

ТАҲРИРИЯТ

BOQIY MEROS
(Давоми. Бошланиши ўтган сонларда).

Каримов Абдулла – 1896 йили туғилган. Аксилинқи-
лобчи ташкилотнинг раҳбарларидан бири сифатида ҳоки-
миятга қарши қуролли курашни ташкил этиш учун исёнчи 
ходимларни танлаб олиш, “ўнглар” ва троцкийчилар билан 
жиноий алоқада бўлиб, халқ хўжалигида зараркунандачи-
лик билан шуғулланганликда айбланган. Суд Абдулла Ка-
римовни РСФСР Жиноят кодексининг 58-1 “а”, 58-7, 58-8, 
58-9 ва 58-11-моддалари бўйича отувга ҳукм қилган. Ҳукм 
ўша куниёқ ижро этилган.

Абдуллахонов Абдураҳмон – 1892 йили туғилган. У 
ЎзССР Жиноят кодексининг 66-моддаси 1-банди билан ай-
бланган. “Миллий иттиҳод”нинг раҳбари, аксилинқилобий 
ишлари ва 1920 йили босмачилар тўдаси билан алоқада 
бўлгани учун ҳибсга олинган. 10 йил меҳнат тузатув лаге-
рига ҳукм қилинган, муддати 1937 йил 14 сентяб рдан ҳи-
собланган. Орадан 12 йил ўтиб 1949 йил 3 августда совет-
ларга қарши миллатчилик ташкилотига мансублиги учун 
сургун қилинган.

Одилий Муҳаммад – 1896 йили Тошкент шаҳрида туғил-
ган. Қамоққа олингунга қадар ЎзССР Ер-сув ишлари халқ 
комиссарлиги, Ўзбекистон наслчилик идораси тайёрлов 
бошқармасида хизмат қилган. Унинг устидан 976562-сон-
ли архив-тергов иши расмийлаштирилган. Аксилинқило-
бий миллатчи ташкилотнинг аъзоси сифатида 1937 йил 29 
июлда қамоққа олинган. ЎзССР Жиноят кодексининг 58, 63, 
64 ва 67-моддалари бўйича отувга ҳукм этилган.

Ёқубов Ғулом – 1900 йили Тошкент шаҳрида туғилган. 
1937 йил 3 сентябрда аксилинқилобий ташкилотга аъзо-
лиги сабабли ҳибсга олинган. Дастлабки терговда ташки-
лотга янгидан-янги аъзоларни жалб этганликда, ноқонуний 
йиғинларда иштирок этганликда айбланиб, ЎзССР Жиноят 
кодексининг 57-1, 58, 63, 64 ва 67-моддалари бўйича жи-
ноят содир этганлигини тан олганлиги учун отувга ҳукм 
этилган. Унга тегишли бўлган барча мол-мулк мусодара 
қилинган.

Хўжаев Муҳаммаджон – 1898 йили Қўқон шаҳрида 
туғилган. Дастлаб Қўқон шаҳридаги татар мактабида, сўнг-
ра рус-тузем мактабида таҳсил олган. Тожик, рус тиллари-
да эркин сўзлашган. 1908-1912 йилларда жадид мактабида 
таҳсил олган. 1920 йилдан 1932 йилгача Хўжандда халқ 
суди котиби, Фарғона вилояти судида халқ терговчиси, 
Фарғона вилоят прокуратурасида терговчи, Қўқон трикотаж 
саноати уюшмаси бошқарув котиби лавозимларида хиз-
мат қилган. “Миллий иттиҳод” ташкилоти аъзоси эканлик-
да айб ланган. 1937 йил 19 октябрда отувга ҳукм қилинган. 
Ҳукм 1937 йил 7 ноябрда ижро этилган. 

Турсунхўжаев Саъдуллахўжа – 1891 йили Тошкент 
шаҳрида туғилган. У Чор Россияси ва Совет режимига қар-
ши сиёсий фаолияти учун бир неча бор таъқибга учраган. 
1916 йил қўзғолонда иштирок этган. Қўқонда қамоққа олин-
ган. 1918 йили Тошкент Эски шаҳар ижроия комитети раиси 
ўринбосари, 1918-1919 йилларда Туркистон АССР Соғлиқ-
ни сақлаш халқ комиссари, Ташқи ишлар халқ комиссари, 
БХСР Савдо ва саноат халқ нозири, ХХСР Ижтимоий таъ-
минот савдо-саноат нозири лавозимларида фаолият олиб 
борган. 1937 йил 27 апрелда Олмаота шаҳрида қамоққа 
олинган. СССР Олий суди ҳарбий коллегияси сайёр сес-
сияси 1938 йил 4 октябрда Тошкент шаҳридаги йиғилиши-
да Саъдуллахўжа Турсунхўжаев отувга ҳукм этилган. 

Ҳасанов Муҳаммад – 1904 йил 22 июлда Тошкент 
шаҳрида туғилган. Қамоққа олиш пайтида “Правда вос-
тока” газетасининг муҳаррири бўлиб ишлаган. “Миллий 
истиқлол” ташкилоти аъзоси, Тошкент ва вилоятлардаги 
газета таҳририятларига мазкур ташкилотнинг ишончли 
кишиларини қўйишда хизмат қилган дея айбланган. Буни 
тасдиқлайдиган биронта далил келтирилмаган. У 1938 йил 
4 октябрда СССР Олий суди ҳарбий коллегиясининг сайёр 
сессиясида суд қилинган. 1938 йил 4 октябрда отувга ҳукм 
қилинган.

Асадуллахўжаев Убайдуллахўжа – 1878 йил Тошкент-
да Қорёғди маҳалласида туғилган. Рус-тузем мактабини 
битирган. 1913 йил 21 декабрда “Садои Туркистон” номли 
газета чиқариш учун рухсат олган. Ўша йили унинг раҳ-
барлигида саҳнада “Падаркуш” пьесаси қўйилган. “Садои 
Туркистон” ёпилгандан сўнг Андижонда адвокатлик қилган, 
1 июлдан “Туркестанский голос” газетасида ишлаган. Мар-
дикорликни бекор қилдириш учун миллатпарвар Миркомил 
Мирмўминбоев билан бирга Петербургга борган. “Шўрои 
ислом” жамияти раиси, Туркистон мухторияти ҳукумати-
нинг ҳарбий ишлар вазири лавозимларида хизмат қилган. 
Мустамлакачиликка қарши курашган, миллатчиликда айб-
ланиб, қатағонга учраган. 

Хидиралиев Иномжон – 1891 йили Наманган вило-
ятида туғилган. 1928 йил 31 декабрда Москвада сирли 
равишда ўлдирилган. “Миллий иттиҳод” ташкилотининг 
асосий аъзоларидан бири бўлган. 1919 йил 24 августда 
“Бирлик ва тараққиёт” (“Иттиҳоди ва тараққий”) номли мах-
фий ташкилотда фаолият олиб борганлиги аниқланган. У 
Андижон шаҳар мудофаасида қатнашган. Андижон шаҳри 
2 ҳафта қамалда қолган. Марказдан келган Қизил армия 
жангчилари томонидан “Деҳқонлар армияси” мағлубиятга 
учраган. Андижонда Совет ҳокимияти сақланиб қолган. 
1919 йил 24 декабрда Андижон шаҳар партия комитети-
нинг V конференциясида И.Хидиралиев шаҳар партия ко-
митетининг масъул котиби этиб сайланган. 

Рустамбек ШАМСУТДИНОВ, 
тарих фанлари доктори, 

профессор, 
     Нигорахон АКБАРОВА, 

илмий ходим
(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗСЎЗ МУЛКИ

Ўзбек луғатчилиги 
тарихида жадидликкача 
бўлган даврда, асосан, 
изоҳли луғатлар тузиш, 
мумтоз адабиёт, хусусан, 
Алишер Навоий асарларини 
тушунишни таъминлаш 
ва янги шаклланаётган 
эски ўзбек адабий тилини 
тарғиб қилиш, унинг ўзига 
хос жиҳатларини оммага 
сингдиришга ёрдам 
берадиган луғатларни 
яратиш етакчилик қилади. 
XIX асрнинг иккинчи 
ярмидан луғатчиликда 
янги йўналишлар пайдо 
бўлгани, луғат тартиб 
беришда замонавий 
ёндашувлар юзага келгани 
ва янги типдаги луғатлар 
яратилгани эътиборни 
тортади.   

Ўзларининг турли жанр-
ларга оид қимматли асарлари 
билан ўзбек адабиёти, ма-
данияти ва маънавияти та-
рихида алоҳида ўрин тутган 
жадид маърифатпарварлари 
тилшуносликнинг луғатчилик 
соҳасида ҳам самарали фао-
лият юритишди. Улар луғат 
яратиш борасида ҳам салмоқ-
ли изланишлар олиб бориб, 
ўзбек лексикографиясини ри-
вожлантиришга муносиб ҳисса 
қўшишди. 

Маълумки, XIX асрнинг ик-
кинчи ярмидан бошланган чор 
Россиясининг Ўрта Осиёдаги 
мустамлака сиёсати маҳал-
лий туркий халқларнинг тили, 
маданияти ва этнографияси-
ни ўрганиш, улар орасида ку-
затув ишларини олиб бориш 
эҳтиёжини вужудга келтирди 
ва бу ҳол ўзаро мулоқотни 
таъминловчи русча-ўзбекча, 
ўзбекча-русча луғатлар юзага 
келишига замин бўлди. Бун-
дай йўналишдаги илк луғатлар 
рус зиёлилари ҳамда давлат 
хизмати вакиллари томони-
дан яратилди. А.Старчевский-
нинг  “Переводчик с русского 
языка на сартовский” (1878), 
С.Лапиннинг “Русско-узбекс кий 
сло  варь” (1884), В.П.Наливкин 
ва М.Наливкинанинг “Русс-
ко-сартовский и сартовс ко-
русский словарь” (1884–1912) 
каби луғатларини шулар сира-
сига киритиш мумкин. 

Бу даврда жадид зиёли-
лари ҳам омманинг онги, илм 
даражасини юксалтириш мақ-
садида ана шундай икки тил-

ли луғатлар устида иш олиб 
боришди. Дастлаб Ашурали 
Зоҳирийнинг “Русча-ўзбек-
ча мукаммал луғат”и пайдо 
бўлди. Кейинчалик Абдулла 
Қодирий ҳаммуаллиф бўлган 
“Русча-ўзбекча тўла сўзлик” 
луғати юзага келди. Бу муал-
лифлар луғат тартиб беришда 
ўзбек тилининг миллий хусуси-
ятларини, шаклланаётган янги 
ўзбек адабий тилининг лексик, 
грамматик меъёрларини эъти-
борга олган ҳолда жонли халқ 
тилидан кўплаб сўз ва ибора-
ларни киритишди. 

“Чиғатой гурунги” жамия-
ти аъзоси Элбек фаолиятида 
ҳам луғатчилик алоҳида ўрин 
тутади. У ХХ асрнинг 20-30 
йилларида ўзбек тилининг 
сўз хазинасини бойитиш, она 
тилимизни ички имкониятла-
ри асосида ривожлантириш, 
миллий адабий тил яратиш 
йўлида изланишлар олиб бо-
риб, “Луғат ва атамалар”, “Ўз-
бекча шаклдош сўзлар луғати” 
ҳамда “Ўзбек тўла сўзлигига 
материаллар” номли асар-
ларини ёзди. Омоним сўз-
ларнинг маънолари бир неча 
изоҳ усуллари ёрдамида очиб 
берилган “Ўзбекча шаклдош 
сўзлар луғати” ўзбек лекси-
кографияси тарихида бирин-
чи махсус луғат ҳисобланади. 
“Ўзбек тўла сўзлигига мате-
риаллар” асарида эса сўзлар-
нинг талаффузи ва имлосида 
бир хилликка эришиш, асос ва 
қўшимчалар имлоси, сўзлар-
нинг ясалиш типлари ҳақидаги 
маълумотлар берилади. 

Таниқли маърифатпар-
вар адиб Абдурауф Фитрат 
ўзбек адабиёти тарихини ти-
зимли равишда тадқиқ этиб, 
дастлаб “Энг эски турк ада-
биёти намуналари”, сўнгра 
“Ўзбек адабиёти намуналари” 
мажмуа ларини чоп эттирди. 
Олим “Энг эски турк адабиёти 
намуналари” китобида Маҳмуд 
Кошғарийнинг “Девону луғатит 
турк” асарини тилшунослик ва 
адабиётшунослик нуқтаи на-
заридан атроф лича ўрганиб, 
унга махсус “Луғат” қисмини 
қўшади ҳамда асар матнига 
кирган соф туркийча сўзлар 
изоҳини беради. Жами 126 та 
соф туркийча сўз изоҳланган 
мазкур луғат этимологик луғат, 
қиёсий-тарихий луғат, ўзбек-

ча-форсча-арабча таржима 
лу   ғат, қолаверса, изоҳли луғат 
белгиларини ҳам ўзида акс 
эттирган. Бу ҳолат Абдурауф 

Фитрат луғатшунос жадид ади-
би эканини ҳам кўрсатди.

Шунингдек, Исҳоқхон Иб рат  -
нинг “Луғоти ситта алсина” (олти 
тилли) луғатини мазмун-моҳи-
яти билан ўша даврда янгича 
йўналишдаги, яъни Ғарб луғат-
чилиги анъаналари таъсирида 
яратилган асарлар сирасига 
киритиш мумкин. Тўғриси, ўзбек 
лексикографиясида Ибратга қа-
дар ҳам, Ибратдан кейин ҳам 
айни шу хилдаги, яъни олти тил 
манбалари қамраб олинган ва 
улар ўзаро қиёсланган  бошқа 
луғат тузилгани йўқ. Эътибор-
ли жиҳати, Исҳоқхон Ибрат бу 
ишга қўл уришдан олдин тур-
кий, араб, форс-тожик, усмонли 
турк ҳамда рус луғатчилиги би-
лан ҳам тўла танишиб чиқади. 

“Луғоти ситта алсина” 
омма боп луғат ҳисобланиб, 
кенг ўқувчилар оммасига мўл-
жаллаб тузилган эди. Муал-
лиф таъкидлаганидек, “сафар 
аҳли”га мўлжаллаб тузилган 
ушбу сўзлашгич лингвистик 
манба сифатида ўша даврдаги 
Шарқ ва Ғарб луғатчилиги та-
мойилларини ўзида мужассам-
лаштирган, халқимизни жаҳон 
мамлакатларидаги маданий 
ҳаёт, фан ва техниканинг 
илғор ютуқлари, янгиликлари 
билан таништириш бароба-

рида хорижий тилларни ҳам 
эгаллашга даъват этган,  ўзбек 
луғатчилигининг тадрижий та-
комилида ўзига хос ўринга эга 

бўлган лексикографик асар са-
налади. 

Ўтган асрнинг 20-йиллари-
да замонавий илм-фан асос-
лари, хусусан, иқтисод ва 
сиёсат соҳасидаги янгилик-
лар билан танишишда етакчи 
мавқега эга бўлган рус тили-
да қўлланиладиган термин-
ларнинг ўзбекча таржимаси-
ни луғатлар шаклида бериш 
эҳтиёжи мавжуд эди. Шунга 
асосан, Назир Тўрақуловнинг 
“Рус-ўзбек тилининг сиёсий 
ва иқтисодий луғатчаси” ри-
соласи юзага келди. Бу луғат 
анча мураккаб хусусиятга эга 
эди. Луғат икки тилли (яъни, 
русча сиёсий-иқтисодий тер-
минларнинг ўзбекча таржима-
си берилган) бўлса-да, бироқ 
унда терминлар таржимаси-
да уларнинг тўғридан-тўғри 
эквиваленти (муқобили) бе-
рилган ҳолатлар ҳам, тер-
минларнинг таржимаси би-
лан бирга изоҳи берилган 
ҳолатлар ҳам учрайди. Луғат 
рус алифбоси тартибида ту-
зилган бўлиб, унда жами 403 
та русча терминнинг ўзбекча 
таржимаси ва изоҳи берил-
ган. Ушбу луғат ўзбек луғат-
шунослигида ўзига хос ўрин-
га эга. У соҳа терминлари 
тўпланган илк луғат бўлгани 

учун айрим камчиликлардан 
ҳам холи эмас. Лекин бу ҳол 
унинг қадри ва аҳамиятини 
заррача пасайтирмайди.

Ғози Олим Юнусовнинг 
“Русча-ўзбекча қисқа ҳуқуқий 
ва сиёсий луғат”и ўзбек луғат-
чилигида терминологик луғат-
лар яратиш йўналишида ик-
кинчи лексикографик асар 
ҳисобланади. Муаллиф сўз-
бошида мазкур тўплам ҳақида 
шундай ёзади: “Русча-ўзбекча 
қисқа ҳуқуқий ва сиёсий луғат”-
ни ёзишдан мақсад ҳуқуқий 
адабиётдаги, хусусан, таржи-
мадаги атамаларга қатъий ва 
муайян бир шакл бериш ва 
шу йўл билан истилоҳ қурама-
лиғини (ихтилофини) бир да-
ража бўлса-да камайтмакдир”. 
Ғози Олим Юнусов луғати араб 
алифбоси тартибида тузилган, 
унда жами 1381 та русча ата-
манинг ўзбекча таржимаси ва 
изоҳи берилган эди. У ХХ аср 
бошларида ўзбек  адабий ти-
лининг сиёсат ва ҳуқуқ соҳа-
сига оид терминологик тизими 
барқарорлигини белгилаш, 
уни тартибга солиш ва мунта-
замлигини таъминлаш ҳамда 
атамалар луғати соҳасини ри-
вожлантиришда муҳим манба 
бўлиб хизмат қилган. 

Хулоса сифатида айтиш 
мумкинки, жадид намоянда-
ларининг  тилшунослик соҳа-
сидаги амалий фаолияти ўз-
бек лексикографиясини янги 
босқичга кўтарди. Бу даврда 
яратилган луғатлар, аввало, 
ўзида тарих ва янги даврни 
мужассамлаштиргани билан 
характерланади. Уларда клас-
сик Шарқ ва замонавий Ғарб 
лексикографик амалиёти уй-
ғунлашиб кетганини кузатиш 
мумкин. Қолаверса, жадид-
лар тузган луғатларда асосан 
бадиий асар тилини тушу-
ниш учун хизмат қилган ўзбек 
мумтоз луғатларидан фарқли 
равишда кўпроқ тил ўргатиш 
ва тил таълими масалаларига 
урғу берилган. Бундай асар-
лар ўзбек замонавий луғатчи-
лигининг кейинги тараққиёти 
учун ўзига хос пойдевор вази-
фасини ўтади.  

Султон НОРМАМАТОВ, 
филология фанлари 

доктори, 
профессор

Гўзал санъатларимиз қаторида му-
сиқамизнинг тарихи ҳам текширилма-
ган, жон озиғи бўлғон мақомларимиз-
нинг тузилиши, ҳар вақт ўзига таъсир 
билан бизни тортиш каби мусиқамиз-
нинг шундай хусусиятларини сира ўй-
ламаймиз. Ҳолбуким, мусиқамизнинг 
тарихи бетлари қоронғи пучмоқлардан 
битиб кетмакдадир.

Бу кунги 15-20 турли мусиқий қурол-
ларимизнинг, ўзига махсус анча тарихи 
бордир. Бир оз текширсак, гўзал санъ-
атларимиз учун жуда ҳам муҳим парча-
лар юзага чиқарармиз. Ўзининг мунгли 
товши билан, мусиқий қуролларимиз 
орасида “танбур” кўбларимизга таъсир-
ни англатишда биринчи ўрин турадир. 

Тарих бетига кўз солсақ, танбурни 
чолғуларимиз орасида энг эски ва ту-
гал-тўкис эканлигини кўрамиз. Мусиқа 
билан таниш кишиларга белгиликим, 
танбур бутун чолғуларнинг негизидир. 
Бундан ўзга, тарихимизда бармоқ би-
лан санайтурғон буюк мусиқачилари-
мизнинг кўписи шарқ мақомларининг 
негизи саналғон бузрук, наво, сегоҳ 
каби нафис куйларимизнинг юзда сак-
сони шул танбур орқали янглишсиз 
оладирлар. Қолғон чолғулар эса куй-
ларни олишда танбур қадар қулайлиқ 
бера олмайдир. Демак, бу қуролни 
“шарқ пианўси” десак жуда ярашиқдир. 
Чиндан-да “пианў” Оврўпонинг бутун 
мусиқачилариға бирдан бир қурол бў-
либ, энг машҳур ўпералар, энг олдин 
пианў билан тузилганлиги каби шарқ-
нинг-да энг донгли мақомлари танбур 
билан олинғондир... 

Мусиқий қуроллар орасида наво, 

сегоҳ, ироқ каби киши табиатига жуда 
кўб таъсир этатурғон куйларимизни ис-
таганимизча чалиш учун мос қурол яна 
шул танбурнинг ўзгинасидир. Зотан, 
танбурнинг ўзига махсус бўлғон чалиш 
йўли (услуб тараннуми) мусиқиймиз-
нинг асосий услубига анча катта таъ-
сир эткандирким, юқоридағи куйлари-
мизнинг барчасиға танбур мос келади, 
десак-да тўғридир. 

Турли миллатларнинг мусиқийға 
қарши кўнгил тортишларини текшир-
ган ҳукамоларнинг сўзига кўра, му-
сиқийни тинглағондан, ҳар миллатнинг 
тилаги бир турли эмасдир. Масалан, 
Оврўпонинг ғарби ва шимоли ёқлари-
да яшағувчи миллатлар бир вақтларда 
мусиқийни ёлғиз  ўйин (рақс) ўлтуриш-
ларида қўллағондир. Ўйиндан бошқа 
яна бир талай ашулалар олинсалар 
ҳам, бироқ бунинг аҳамияти бурунғи-
дан паст бўлиб, иккинчи ва учинчи қа-
торда турар эди.

Бу сўнг чоқларда биткан ўпералар 
ҳам шундан қолама нарсалардир. 

Шарқ ўлкасида мусиқий билими не-
гизида ёқимли товушлар, куйлар, ҳа-
волар қабул этилганлиги учун унга жон 
озиғи, деганлар. Шарқ мусиқийсида 
басталанган куйларнинг кўписи руҳ ва 
фикрга боқатурғон шоирона нукталар-
дан, суфиёна, зоҳидона ҳикматли сўз-
лардан тузилган шеърлардан терилиб 
басталанган... 

Бугунги қўлимиздағи шарқ мусиқий 
битикларидан ёқимли ҳаволардан сўз 
очиб, бундан ўзгасини кўздан ташлаб 
юборилмишдир. Мана энди, Оврўпода 
бўлса, мусиқийни театр ва саҳнасига 

татбиқи натижаси ўлароқ бу каби тур-
ли кишилик сезгиларини мусиқа орқа-
ли жонлантириб кўрсатишка мажбур 
бўлғон Оврўпо мусиқийчилари ўшал 
ҳаво куйларни ёқимли товуш билан 
чалиш бўлмағонлиқдан, шарқ мусиқий-
сидан чиқорилмиш ҳалиги сургин му-
сиқийнинг бир бўлаги санаб, мусиқий-
лариға киргизиб қўллашға мажбур 
бўлғонлар.

Бир билимда ғоя, тилак, санъат, 
муҳорат қайси ёқда бўлса, тараққий ва 
билим ўшал томонда бўлиши билги-
лидир. Шунга кўра, шарқ мусиқийсида 
негиз тутилғон ёқимли куйлар жуда кўб 
тараққий эткан.

Қай бир шарқ мақомларини Оврўпо 
куйлари билан чоғиштирилиб кўрилса, 
шарқ куйларининг қанча бой, турли то-
вушға эга эканлиги билинадир. 

Энди, шарқнинг шунча нозик, юрак 
ёритғучи куйларини бизга кўрсатгучи 
бир оз бўлса, у-да танбурдир... 

Шарқ куйларининг мазасини шун-
дай асбоблари тугал ўринда ўнглама-
са, бошқа бирор бири билан ўнглаб 
бўлмайдир. Бунда кўрсатилмиш му-
сиқий қуролларимиз чиқмиш товушла-
ри бир-бирига шундай қоришадирким, 
буни эшиткучи ўзини кўклам чоғининг 
гўзал кўнгилли бир кунида тоғлар усти-
да, булоқлар ёнида гуллар орасида 
сувнинг шилдир-шилдир қилиб оқиш 
товушини эшитиб турғондай бўладир. 

РАЖАБЗОДА (Бухоро)
“Маориф ва ўқитувчи” журналининг 

1926 йил 2-сонидан.
Соҳиба КАРИМОВА 
нашрга тайёрлади.

ЖАДИД ЛУҒАТЧИЛИГИ

ТАБДИЛ

ÒÀÍÁÓÐ

Абдурауф Фитратнинг 1925 йилда чоп этилган эски ўзбек ёзу-
видаги “Ўзбек тили қоидалари тўғрисида бир тажриба. Сарф” 

дарслиги.

Бош муҳаррир: 
Иқбол Мирзо

Бош муҳаррирнинг          
биринчи ўринбосари: 

Ҳумоюн Акбаров

Навбатчи муҳаррир:
Муяссар Иброҳимова

Саҳифаловчилар:
Эркин Ёдгоров
 Нигора Тошева

Муассислар: 

ЎЗБЕКИСТОН
ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Таҳририятга юборилган 
мақолалар муаллифга 
қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 5 993
Лотин ёзувидаги адади – 11 971
Медиа кузатувчилар – 14 522

Буюртма: Г – 739
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 22:50

Сотувда нархи эркин.

BEDORLIK
ТАРМОҚЛАРДА НИМА ГАП? ЗАРДА

ЯНГИ ЛУҒАТ

АТАМАЛАР ШАРҲИАТАМАЛАР ШАРҲИ
КОПИРАЙТEР – сўз сеҳри имкониятларидан 
моҳирона фойдалана олувчи ва матн орқали бирор 
компания ёки маҳсулотнинг харидоргир бўлишига 
ҳисса қўшувчи, таъсир кучи юқори сотув матнлари 
ёзиб, даромад топувчи мутахассис.

ПОДКАСТ – видео ёки аудио шаклдаги, турли 
мавзулар таҳлилига бағишланган, шунингдек, бирор 
соҳа вакили ва аксинча турли соҳа мутахассислари 
билан бир мавзу доирасида қурилган суҳбат 
кўринишидаги медиа маҳсулот. Уни истеъмолчи 
ўзига қулай вақтда кўриши, тинглаши мумкин.

КОВОРКИНГ – ўзининг иш жойи мавжуд бўлма ган 
масофадан ишловчи – фрилансерлар, қолаверса, 
офис қилишга қурби етмаган бошқа ёш ишбилармон 
тадбиркорлар ўз ишини бажа риши учун қулай 
бўлган умумий жой. Бу ерда ҳам корлар билан 
учрашувлар ўтказиш ҳам мумкин.

КОУЧ – турли соҳаларда мутахассислар томони-
дан аудиториядагиларнинг малакасини оширишга 
ёки олдинга қўйилган бирор мақсадга эришиш учун 
йўналиш кўрсатишга қаратилган машғулотларни 
олиб борувчи шахс. Бу турдаги мутахассислар ўрга-
нувчилар билан индивидуал ёки жамоавий шаклда 
шуғулланишади.

Газетхонларимизда мазкур сўзларнинг ўзбекча муқобилига таклиф бўлса, телеграм орқали 
@jadidgamurojaat_bot манзилига юборишларини сўраймиз.

       ТИЛБИЛИМ 

Қизиқ, “вафот” ва “вафо” сўзлари бир ўзакдан – “бажарди” маъ-
носидаги арабча “вафā” ёки “вафāъун” феълидан ясалган экан. 
Демак, уларнинг маъноларида ҳам умумийлик бор. Бошқа тиллар-
дан фарқли араб тилида феъл боблари деган ҳодиса бор, дейлик, 
мазкур феълнинг биринчи бобидаги шакли – “вафā” бўлиб, “1.Ба-
жарди; 2. Ваъдасини, онтини бажарди; 3. Қарзини тўлади” каби 
маъноларни билдирса, иккинчи бобда бу феъл: “ваффā” шаклини 
олади ва “тўлиқ тўлаш, тўлиқ қониқтириш” каби маъноларни, яъни 
иш-ҳаракатнинг узил-кесил бажарилганлигини билдиради. 

“Вафā”нинг учинчи бобдаги шакли луғатда: “вāфа” деб кўрсатилган, 
яъни бу бобда феълнинг иккинчи ҳарфи чўзиқроқ талаффуз қилинади.
Маъноси ҳам биринчи бобдаги “бажарди”дан анча фарқли, яъни келиш, 
эришиш, етиб келиш каби маъноларни билдиради. Феълнинг учинчи ва 
ундан кейинги бобларидаги шакллари: иш-ҳаракатнинг тўлиқ тугаллани-
ши, поёнига етиши, шунингдек, умрнинг ҳам тугаши каби маъноларга эга 
экан. Бешинчи боб шакли эса – “таваффа” ва маъноси: “1. Олиш, тўлиқ, 
узил-кесил олиш; 2. Ўлиш”. Мисол: “тувуффиа ала раҳматуллаҳ” – “Ал-
лоҳнинг раҳматига қовушди // Аллоҳнинг раҳмати ила ўлди”. 

Тилимизда шу ўзакдан ясалган яна бир сўз бор – “истеъфо”. Бу масдар 
“вафā” феълининг ўнинчи боби – “иставфа” шаклидан ясалган. “Истеъфо” 
сўзи ҳам иш-ҳаракатнинг тугаганлигини билдиради ва биз уни, асосан, 
ишдан бўшаш ёки бўшатилиш маъносида қўллаймиз. Хуллас, вафо – ваъ-
дага вафо қилиш, тўлиқ бажариш, сўз устида туриш, қасам, онтга амал 
қилиш, қарзни тўлиқ тўлашни англатади. Бизда бу сўз кўпроқ севги билан 
ёнма-ён ишлатилади: севгига вафо қилиш, вафодор, бевафо.

Вафот – умрнинг тугаши, ўлим. Дейлик, вафо – киши иродаси, 
саъй-ҳаракатига боғлиқ амал бўлса, вафот – Аллоҳнинг иродаси.

Истеъфо – “Ўзбек тилининг изоҳли луғати”да: “ўз мансаб ёки хизмати-
дан ўз ихтиёри билан воз кечиш, кетиш”, деб изоҳланибди.

Энди бироз шоирона хулоса қиладиган бўлсак, бу сўзлар ичида энг 
яхшиси ва бизнинг иродамизга боғлиқ бўлгани – вафо экан. Вафода мус-
таҳкам бўлсангиз, қолган иккиси чекиниб туриши мумкин.

Абдувоҳид ҲАЙИТ

Âàôî âà âàôîòÂàôî âà âàôîò

Ҳа, Ландавур? Соқол 
оқарганда энди мурти ниш 
урган чурвақалар қаторида 
манам дессертасиён ёқлайман 
деб, замонамизнинг уламою 
калонларига мурид тушиб 
ўтирсам, энди бунисига нима 
дейсан? Нега мурид тушдинг, 
санга дессертасиён нима 
керак дейсанми? Нимаббало, 
тўрт танга учун бозорда 
арава судрайвериб тўғининг 
майишиб, замондан ортда қоп 
кетдингми дейман, Ландавур?! 
Ахир бу қурғур дессертасиён 
деганини ёқлабми-ёғлабми, 
бир амаллаб ўзингники қилиб 
олсанг, кимсан фалону пистон, 
пейжийми-мейжийми бўвосанг, 
улоқчи отнинг калласидек 
ойлигу маош оласану пичоғинг 
мой устида сирғанади, аканг 
айлангур!

Ҳай, уламою калон устози 
дарозни дарагини сўрайдурғон 
бўлсанг, майда-чаканалардан-
мас, бўлибам нақд наҳанглардан 
экан, унча-мунча чўртан-пўртан-
ларинг уни даргойида итбалиқдай 
билтанглаб қолади. Ўтган йили 
бирмас-иккимас, ўттиз иккита шо-
гирд чиқардим, бу йилги ҳосил 
ҳам ундан авло бўлса бўладики, 
минбаъд кам эмас, дейди данга-
лига. Мани елкамга чап кафтини 
мардонавор ташлаб, сан бола бу 
йил ҳисобидан йигирма олтинчи-
сисан. “Йигирма олтинчиси отил-
масин” деган кинони кўрганми-
сан, деб хандон отади. Нима ман 
“Омад лотто”ни елим соққасими-
димки рақам қўясиз, тақсирим, 
десам “соққалигинг рост, лекин 
сени лотареянгга ютуқ чиққаниям 
чин”, деб негадир чап кўзини қи-
сиб қўяди.

Тўғри, Ландавур, мактабни 
сиртдан битирганим ўзингга маъ-
лум. Бизни даврда дарсни эплаб 
ўзлаштирмасанг, синфда қолди-
риш жазоси бўларди, эсингда бўл-
са. Тўнғичимнинг қўлини ҳа   лол  -
лаганимдаям киссамда етук   лик 
шаҳодатномаси йўғиди – ўнинчи-
ни тўртинчи топқир қайта ўқиё-
тувдим. Сан-ку, поччанг мактаб 
қоровули бўлиб, димоғинг ос мон, 
мактабни ўн тўрт йилдаёқ юмалоқ 
ёстиқ қип ташлагансан, беш кет-
ганман. Ландавур, гапинг ни пай-
нови қаққа кетаётганини памлаб 
турибман. Алифни косов дейди-
ган чоғинг йўғу, илмни нони тушиб 

қоптими сен сўтақўзига, демоқчи-
сан-да. Энди, ошна, тирикчилик-
ни айби йўқ, давринг келди сур 
бегим, деб қўйган жойи бор. Ман-
га нима, соққасини думалатсам, 
олим деган даражотни елкамга 
пагон қип қўядиган додҳо тайёр 
бўлса. Иккинчидан, бир кун тахта-
га таранг тортилиб, ғассол иягим-
ни сиртиб боғлар чоғида ҳовлида 
уввос соладиган жигаргўшала-
рим қуруққина “вой адам”лагани 

қаёқдаю “алломаи замон адам, 
Суқрот адам, Луқмон адам” деб 
тобутга тирмашгани қайда? Вой, 
нега куласан, Ландавур?

Илмий ишингни мавзуси нима 
дейсанми? Марказий Афри-
канинг Мбака қабиласи риту-
ал рақслари ва Анжан пўлкаси 
мусиқасининг инсон руҳиятини 
поклашдаги ритмик аҳамияти. 
Нимасига тушунмайсан? “Одам-
ларга нима наф бор? Одамлар-
га нима наф бор?” деб тўтиқуш-
ланганинг нимаси? Манга нафи 
бор, манга, хўпми? Боя шалпанг 
қулоғингга Расул қорини танбу-
рини чертдимми? Ойлик-маошим 
кўпаяди, демак, дўст-улфат сафи 
кенгаяди, ундан кейин одамлар 

орасида обрўйим ошади. Асо-
сийси, хотин жонивор ҳам мулла-
жиринг оқиб келаётганини кўрса, 
одам қаторига қўшиб, ювилган 
косада овқат тутиб, қайнағалар 
саломимга алик олиб қолар... Ҳо-
зир ойлик кимда десанг, дессер-
тасиён паттасини олганда, ой-
лик ундами, бойлик ҳам ўшанда. 
Уламою киромнинг қўлига мурид 
тушган қаланғи-қасанғилар ар-
зимаган нарсаларда дессерта-

сиён қилиб, отнинг калласидек 
ойлик-маош олсину ман қоқнон 
кавшаб ўтирайми, қани адолат? 
Манам ёза биламан: “эшак”ка ке-
тадиган “э” билан “ин”даги ёзила-
диган “и”, “эчки” билан “ички”нинг 
фарқи, қаттиқ “х” билан юмшоқ 
“ҳ”... муаммои замона бўлмай 
нима? Буларни дессертасиён қи-
либ ман ёзмасам сан ёзасанми? 
Домуллога берадиган соққани 
қай си гўрдан оласан, дейсанми? 
Жияним Аҳмадали билан эш-қўш 
бўлиб Хитойга қатнаб ётибману... 
оти мошин борки, запчастини 
ўша қиякўзлар қийиб ташларкан. 
Яна домуллом айтадики, ҳатто 
Хитойда бўлсаям илм излаб топ 
деган жойи боракан.

Байт:
Илм қасдида бўлсанг 
  агар чинданам,
Ўлжа топурсан 
   муқаррар Чинданам.

У тарафдин хайрихоҳлиғ 
             бас санго,
Кемтигингга ямоқтур 
                 запчаст санго...
Домуллонгни “Зўр ТВ”да бир 

кўрдим, ҳовурига ош пишади 
дейсанми? Ҳа энди, илмий ишни 
товуқхона бизнесига айлантириб 
олгандан кейин, хўрозланиб гер-
даяди-да. Бу ёғини сўрасанг, бу 
товуқхонага киришга унча-мунча 
одамни таъби тортмайди шекил-
ли, назорат-пазорат йўқ. Бу ёқда 
пейжийлар инкубатордан чиққан 
етим жўжалардай “чий-чий”лаб 
юрибди. Сон-саноғи йўқ. Бунақа 
жўжалар қанча кўп бўлса, аканг 
хўрознинг жонига роҳат. Чап қўли 
билан олган илмий иш ҳақи бир 
бўлса, муридлар саноғига қараб 
оладигани ўн деявер, Ландавур. 
Булар жўжани куздамас, йил бўйи 
санайди-я, кўз тегмасин. Яна 
дас турхон четига ёғлиқ даҳани-
ни суркалаб “Алҳамдулло, жўжа-
бирдай жонмиз” деб қўяди. Яна, 
ишни осонлигини қара! Ҳозир 
кампутирга қаловини топиб буй-
руқ берсанг, истаган ажнабий тил-
даги дессертасиённи чаппа қилиб 
ағдариб ташлайвераркан. Ўзбек-
чалаштириб, Килиан Мбаппе ўр-
нига Сўтақўзи Қўчқоралиев деб 
ёзиб қўйсанг бўлди. Илмий иш се-
ники, олим сенсан, олам сеники.

Ландавур, гап ўзимизники. Агар 
хўп десанг, саниям гаплашиб про-
пессир қивораман. Азгина атага-
нингдан отсанг бўлди. Ҳа, сурнай 
чалаётган кенгуруни кўргандай 
олаясан? Жа ўзингни ерга урма, 
бола. Ҳартугул, мактабда мендан 
сал пешроқ бўгансан, камтарлик 
қима. Очиғини айтайми, ҳозир-
гиларни гапини эшитиб, пикрини 
тинғшаб, ёзувини ўқишга уриниб 
кўргин... Бу саводига куя тушган 
пайтавақулоқларни олдида сан 
авлиё-ю, ман Арастунинг нақ ўзи-
ман. Ҳа, бўпти, ман жўжаларим 
билан тилпонлашай, сан хотин 
аканг билан кенгашиб, танангга 
ўйлаб боқ. Айтганча, хўроз ҳамма 
жойда ҳам бир хил қичқирмайди, 
Ландавур. Эсдан чиқмасин-а!

ОВСАР
 

Ҳусан СОДИҚОВ чизган сурат.

ЧИП-ЧИП, ЖЎЖАЛАРИМ!Болаларни бой 
беряпмиз...

Тунов куни бир дўстимникига оилавий 
меҳмонга бордик. Меҳмондорчиликнинг 
доимий анъанасига мувофиқ, катталарга 
алоҳида, болаларга алоҳида жой қилинган.

Икки қизим ва ўғлим дўстимнинг 
фарзандлари билан аввал ўйин-кулги билан 
овора бўлишди.

Биз ҳам ўзимиз билан. “Ҳаёт 
қувончлари ва ташвишлари туркумидан” 
суҳбатимиз қизигандан қизиди. Болалар 
ўйинқароқликдан зериккач, телевизор 
қаршисида тўпланиб, Ютуб орқали “Маша 
ва айиқ” мультсериалини кўра бошлагани 
эътиборимни тортди.

– Сеникилар ҳам кўришаркан-да бу мульт-
фильмни, – дедим дўстимга.

– Ҳа, нимасини айтасан, ҳамма қисмларини 
ёддан билишади, – деди у болаларга жилмайиб 
қараганча.

Иккимиз ҳам бир муддат болаларга қўшилиб 
мультфильм кўра бошладик.

Маша жуда шўх, кўнглига келганини қайтар-
май қилаверади. Ҳар икки дақиқада янги воқеа 
бошланади, ҳар беш дақиқада янги саргузашт...

Айиқ эса Машанинг барча инжиқликларини 
сўзсиз бажарувчи қаҳрамон. Болалар учун иде-
ал сюжет!

Мультфильмни томоша қиларканман, шу каби 
ўйлар хаёлимдан ўтиб, беихтиёр дўстимга савол 
бердим:

– Менга қара, мана шу мультфильмнинг бош 
қаҳрамони ким?

– Маша.
– Тўғри. Бир қарашда Маша. Сенинг ҳам, ме-

нинг ҳам, болаларимизнинг наздида ҳам Маша 
асосий қаҳрамон. Аммо...

– Нима аммо?
– Жиддийроқ ўйлаб кўрсак, аслида бош қаҳра-

мон – Айиқ! Эътибор бергин-а, Айиқ образи жуда 
меҳрибон, жонкуяр, самимий ва сабрли…

– Хўш?
– Мультфильмни томоша қилаётган болала-

римизнинг муҳаббати Айиққа йўналтирилмоқда. 
Уларга Маша керак эмас, чунки уларнинг ўзи 
Маша! Шўх, қувноқ, тиним билмас, эркатой ва 
ҳоказо. Уларга Айиқдек дўст керак. Ҳамма ин-
жиқликларини кўтарадиган, меҳрибон, креатив 
ва самимий. Улар бу мультфильмни Айиқ учун 
кўрадилар.

– Болалар Айиқни яхши кўриб қолишлари 
кимга керак? Қизиқсан-да...

– Ҳамма гап мана шунда аслида!
Хуллас, биз кейинги вақтларда болалар учун 

контент, хусусан фильмлар, мультфильмлар 
яратишни сусайтириб юбордик. Тўхтатиб қўйдик, 
десак ҳам бўлади. 

Ёшларнинг маънавияти билан эса улар кол-
леж, институт ёшига етганида шуғулланяпмиз. 
Улар эса кўпинча бизни тушунишмайди. Чунки 
улар аллақачон Айиққа меҳр қўйиб бўлган.

Жаҳонгир АҲМЕДОВ
Фейсбук


